
EIGHTH LEGISLATIVE ASSEMBLY OF MIZORAM  
(SEVENTH SESSION)  

 
LIST OF BUSINESS 

 
FOR THIRD SITTING ON THURSDAY, THE 25th FEBRUARY, 2021  

(Time 10:30 A.M. to 1:00 P.M. and 2:00 P.M. to 4:00 P.M.) 
 

QUESTIONS 
1. Questions entered in separate list to be asked and oral answers  
 given. 
 

STATEMENT BY A MINISTER 
2. DR. R. LALTHANGLIANA, Minister to make a Statement on the 
 demise of a MBBS student at Zoram Medical College on 
 24.2.2021. 
 

LAYING OF PAPERS 
3. PU ZORAMTHANGA, Hon’ble Chief Minister & Finance Minister 
 to lay on the Table of the House a copy each of the following :  
 i)  Finance Accounts 2018-2019 Volume-I relating to 
  Government of Mizoram. 
 ii) Finance Accounts 2018-2019 Volume-II relating to  
  Government of Mizoram. 
 iii) Appropriation Accounts 2018-2019 relating to  
  Government of Mizoram. 
 iv) State Finances Audit Report of the Comptroller and Auditor  
  General of India for the year ended 31 March 2019 relating  
  to Government of Mizoram. 
 v) Economic Survey (2020-2021) Government of Mizoram.  
 
4. PU VANLALHLANA, to lay on the Table of the House a copy of 
 Statement of Action taken on the Further Recommendation of 
 Public Accounts Committee contained in the 6th Action Taken 
 Report, 2020 relating to Taxation Department.  
 
5. PU LAWMAWMA TOCHHAWNG, to lay on the Table of the House  
 a copy of Statement on Actions taken by the Government on  
 Further Recommendations contained in the 2nd Action Taken  
 Report of Committee on Papers Laid on the Table relating to  
 Home Department, Finance Department, Higher and Technical  

 Education Department, Environment, Forests & Climate Change 
 Department and General Administration Department. 
 

PRESENTATION OF REPORTS 
6. HON. SPEAKER, to present to the House the First Report of  Rules 

Committee (2020-2021) of the Eighth Legislative Assembly  of 
Mizoram.  

 
7.  PU VANLALHLANA, to present to the House the Eighth Report on 

Actions taken by the Government against the Recommendations 
contained in the Seventh Report of Public  Accounts Committee for 
the year 2014-2015 relating to Labour, Employment, Skill 
Development and Entrepreneurship  Department.  

 
8. PU LAWMAWMA TOCHHAWNG, to present to the House the 
 Third Report on Committee on Paper Laid on the Table  
 (2020-2021). 
 

LEGISLATIVE BUSINESS 
Bill for introduction, consideration and passing 

9. DR. R. LALTHANGLIANA, Minister to beg leave of the House to 
 introduce “The Mizoram State Higher Education Council 
 (Amendment) Bill, 2021.”  

ALSO 
to introduce the Bill 

to move that the Bill be taken into consideration 
AND 

to move that the Bill be passed. 
 
10. DR. K. BEICHHUA, Minister to beg leave of the House to 
 introduce “The Mizoram Licensing and Regulation of Private 
 Veterinary Hospitals and Clinics Bill, 2021.”  

ALSO 
to introduce the Bill 

to move that the Bill be taken into consideration 
AND 

to move that the Bill be passed. 
 

H. LALRINAWMA 
Commissioner & Secretary 

.... 

SPEAKER   : Chutichuan, inremna tur  leh  intihsawt  tawnna  tur  
thilte chu i um ang.               Rom 14:19 
 
 Zawhna leh Chhanna ah kan kal nghal ang a, Starred Question No. 21 zawt turin 
Member zahawm tak Er. H. Lalzirliana ka sawm e. 
 
ER. H. LALZIRLIANA : Pu Speaker, ka lawm e. PHE Minister zahawm tak 
chhan a tana ka zawhna chu: 

Mamit Geater Water Supply Scheme Phase-II Tutlui pump-na hna kal mek hi 
engtikah nge zawh fel theih a nih ang, tih a ni e. 

 
SPEAKER      : Chhang turin a changtu, Dy. Chief Minister zahawm 
tak Pu Tawnluia ka sawm e.  
 
PU TAWNLUIA, DEPUTY CHIEF MINISTER : Pu Speaker, Member zahawm 
tak Pu Zira zawhna kha i phalnain, Mamit Greater Water Supply Scheme Phase–II Tut Lui 
tih kha, hriatsual palh anih ka ring a, Part-II tur a ni a, kha kha a hmasa in kan sawi duh a. 
Heta zawhna chhanaah hi chuan, ‘Mamit Greater Water Supply Scheme Phase-II hi thawh 
a la ni rih lo’ tih a ni a, a zawh tum tak hi chu Part-II niin ka ring a, chu chu nakin ah pawh 
hriat ni sela a tha awm e.  
 
SPEAKER   : Zawhbelna zawt turin a zawhna neitu ka sawm e. 
 
ER. H. LALZIRLLIANA : Pu Speaker, ka Zawhbelhna chu:  
 Tunah Mamit Greater Supply Part-II khu thawh mek a ni a. Hei, kan hriat angin 
Mamit hi District Capital thanglai mek a ni a, hetia kawngpui te a han that takah chuan 
darkar 2 tha awrha thlen theih anih tawh avangin Aizawl atangin district capital hnai ber 
pawh alo ni ve tawh a. Tunhmaa sorkar hnathawkte tana punishment posting tih tepawh kha 
choice posting te pawh a ni ve hial dawnin kan hria a. Tin, mihring kan pung chak a, tui tlan 
hi kan kham tawh lo nasa em em mai a. Tin, kan Chief Minister zahawm tak, PWD changtu 
hnenah pawh highway atanga Mamit khawchhung luhna tur khawlai kawng siamthat leh 
Mamit Eastern leh Western link road siamna te pawh kan dil a, a ni pawhin positive takin 
min chhang a, engtikah emaw a rem tur ah ka ngai a, chungte anih phei chuan, he khua 
expansion hi a nasa lehzual dawn a, kan tui tlan hian min daihlohna a nasa lehzual em em 
dawn a ni. Chuvang chuan tuna kan thawh lai meka hi hei aia chak zawka hma lak theih a 
ni ang em tih hi ka zawhbelhna a ni e. 
 
SPEAKER   : Member zahawm tak Pu BD Chakma Zawhbelhna 
zawt turin ka sawm e.  

PU B.D. CHAKMA  : Pu Dy. Speaker, ka lawm e. Chawngte Greater 
Composite Water Supply Scheme hi engtika tangin nge a tan theih dawn tih hi ka 
zawhbelhna a ni e, Pu Speaker. 
 
SPEAKER   : Member zahawm tak Pu Lalrintluanga Sailo, Mamit 
bialtu ilo sawm ang. 
 
PU LALRINTLUANGA SAILO: Pu Speaker, ka lawm e. Kha, nimina i vei lama mite 
tih ang deuh tho khan vawiina ka zawhna hi a chhuak hman dawn lovin ka hria a, zawhna 
12 daih mai a awm a. kan PHE Minister, PHE changtu zahawm tak, kan Dy. CM chhan atan 
ka zawhna chu - 
i) Mizoram sorkar hnuaia PHE Department-ah hian Ground Water Operation 
hmalakna hi kalpui zel a la ni em? 
ii) He Ground Water Operation hi kalpui zel nise, khawi area-ah nge Operation chu an 
thlak ang? 
iii) He Ground Water Operation kalpui zel tur hian mawhphurtu Department-ah tute nge 
kan neih? Engnge an hna chelh hming, staff engzat nge awm? Ka zawh chhan chu, Pu 
Speaker, keini bialah khuan tun kan ministry-ah hian JJM atangin kan tui harsatna kan 
Minister zahawm takin min phuhruk sak mek laiin, hma la lak chiah lohna lai tam tak a awm 
a. Ka biala khaw tam zawk khu tlanga awmte an ni a, hemi Ground Water PHE in a hma 
ang chi, lei verha tui pump chhuah hi hmun hnih/khat ah kan nei a, kum sawm tel hman a 
ni a, a tangkai em em mai a. Hei hi a bik taka hma min lak sak thei tur pawhin kan beia, 
chutiang tur chuan hma lak theih ala ni em, tih ka zawhbelh bawk e. 
 
SPEAKER   : Chhang turin Dy. Chief Minister zahawm tak ka  
sawm leh e. 
 
PU TAWNLUIA, DEPUTY CHIEF MINISTER:  Pu Speaker, a hmasain 
‘Chawngte Greater Water Supply Scheme’ chungchang Member zahawm takin a zawhna 
kha ka han chhang ang a. Hei hi kumin kum kal lai mekah NABARD scheme-a thun a niin 
kuminah hian hna kan tan theih kan beisei e, tih kha ka chhanna a ni e.  
 
 Tin, Pu Speaker, Pu Rintluanga, Member zahawm tak Dampa bialtu zawhbelhna kha 
ka han chhang ang a. 
 
 Mizoram sorkar hnuai PHE Department-ah hian Ground Water Operation hmalakna 
hi kalpui zel a ni a, Operation thlakna bik hi a awm lova, tikhan a kal kual zel a ni. Mizoram 
pumah hma kan la vek tihna a ni. Tin, he Ground Water Operation kalpui zel tur hian 
mawhphurtu Department-ah hetiang hian siam a ni -  

1. EE, Ground Water, Quality Control - 1 
2. SDO, Ground Water - 1 
3. SDO, Quality Control - 1  

4. Junior Engineer - 3  
5. Assistant Driller - 5 Nos. 
6. Hand Pump machine - 5 Nos. 
7. Asst. Hand Pump Mechanic – 3 Nos. 
8. Asst. Operator – 1 No. te an ni. 

 
Pu Speaker, tunah hian kan department in ground water (tui-verh) lei-verh atana kan 

hman, motor hi 407 hman a ni a, a kal theihna chinah khan hma kan la a ni. Tin, kan khawl 
neih hi a te a, feet 1500 thlenga lai thei khawl lian leh Driller Compressor thar lei turin 
estimate siam a ni a, 6 crore man vel a ni. Chutiang chuan Ground Water Operation hi 
department-in theih tawp chhuahin a buaipui dawn a ni tih kha ka sawi duh a. 
  
 Tin, Pu Speaker, Member zahawm tak Pu Zira, Mamit bialtu zawhna kha, atira ka 
sawi ang khan, heta zawhna ah hi chuan Phase-II tih a ni a, phase zawngin kan siam lova, 
Part-I leh Part-II in tunah hian Mamit Greater Water Supply Scheme hi kenkawh a ni a. 
Tuna kan hman lai mek khu keimah ngeiin 2006 a ka hawn a ni a. Khu khu a tirah chuan 
nitin mi pakhatin tui 70 litres nei tur anga buatsaih a ni a, tunah chuan a lo hlui tawh em 
avangin tunah khuan mi pakhatin nitin litre 40 chauh dawng thei ang a ni. Amaherawhchu 
district capital a ni a, khawpui a lianin mipui an lo pung zel a, chuvangin, department-in 
Mamit khawpuiin tui hnianghnar an neih theihna turin scheme a siam a, a scheme hming 
chu, Augmentation of Mamit Water Supply Scheme, Part-I leh II a ni. Chu chu tuna existing 
tihbelhna tur khu a ni a. Tunah hian kan kenkawh lai mek hi bialtu, Member zahawm tak 
pawhin Part-I tih zawngin min lo hriatpui ta sela, a sawi tuma kha chu a inang vek a, a 
hminga kha ka han sawifiah deuha nih chu. Part-I ah chuan Roll water kan ti a, Tut atangin 
a bul lawk Phaizau-ah khuan Tut Lui tui kan pump chho ang a, Tut atanga Phaizau-a pump 
chhoh thleng khu Part-I a ni a, tunah hian hna a kal mek a, 40% ang vel kan thawk tawh a. 
A estimate amount hi cheng nuai 670 a ni a, Tender amount chu nuai 520 a ni. Chutiang ang 
chuan tunah hian thawh mawlh mawlh a ni a. Mahse nikumah khanin Covid avangin hna a 
kal tak tak thei lova, a zawh hun tur kumin 2021 April thlaah chuan an zo hmanlo deuh 
dawn a, kha erawh chu kan hriatthiam tlan pawh ka ring a ni.  
 
 Tuna Mamit tuilakna kan neih Tut ral ami Kungkur Lui leh Lahmun Lui kan dawt 
a, Tut-ah a luang thla a, Tut Lui kanin Phaizau-ah gravitation-in kan chhunglut a, Phaizau 
atangin Mamit-ah kan pump chho a ni. Chumi belhchhahna tur chu Tut tui pump-in Phaizau-
ah bawk chhung lutin, Phaizau atangin Mamit-ah pump chhoh leh turin scheme hi siam a ni 
a. Tuna kan thawh lai mek hi Part-I a ni a, kum kal lai mek tun 2020-21-ah hian kan zo hman 
turah ngai ila. Tichuan a Phase-II tur hi tunah hian a funding source ngaihtuah mek a ni a, 
concept note pawh siam zawh vek tawh niin DPR pawh buatsaih mek a ni. Sum mamawh 
tur hi crore 30 zet zawt vel a ni awm e kan ti a. Chutiang chuan Part-II pawh kan bawhzui 
lai mek a ni tih kha, Pu Speaker ka han sawi duh a ni e. Ka lawm e. 

SPEAKER   : A fiah khawp mai. Starred Question No. 22-na zawt 
turin Member zahawm tak Pu Zodintluanga Ralte ka sawm e. 
 
PU ZODINTLUANGA RALTE: Pu Speaker, ka zawhna Starred Question No. 22-na 
Taxation Department Minister zahawm tak chhan atan – 

a) Khawchhak atang Mizoram kaltlanga kuhva rawn lut atangin Mizoram sorkarin 
chhiah a la ve em? 

b) A lak chuan kuhva bag 1 atangin engzat rate in   nge a lak?  
 
SPEAKER   : Chhang turin Taxation Department Minister zahawm 
tak Pu Lalchamliana ka sawm e. 
 
PU LALCHAMLIANA, MINISTER: Member zahawm tak Pu Zodintluanga Ralte 
zawhna chhanna chu hetiang hi a ni – 

a) Khawchhak atanga Mizoram kaltlanga kuhva rawn lut atangin Mizoram sorkarin 
chhiah a la ve a. Sorkarin GST a lak thin hi GST dan hnuaia in register sumdawng 
te hnen atangin lak a ni. Mizoram chhunga hralh a nih chuan GST hi Mizoram State 
sorkarin a chang ang a, Mizoram pawna hralh a nih chuan GST hi a hralhna State 
sorkarin a chang ve thung ang. 

b) Kuhva bag hi chi khat chauh a awmloh avangin a bag ang zawnga rate hi sawi theih 
a ni lo a. Tunah hi chuan Kg 1 hi ₹40/-a hralh angin sumdawng te hian tax kuhva 
rah ro ah hian an pe a. GST rate chu 5% a ni 

 
SPEAKER   : Zawhbelhna zawt turin a zawhna neitu Pu 
Zodintluanga Ralte i lo sawm ang. 
 
PU ZODINTLUANGA RALTE: Pu Speaker, Mizoram kaltlanga kuhva rawn lut hi 
Mizoram ti ti a ni a, kan social life a khawih nasa em em a, khawchhak lam zin nan pawh, 
motor lian tam lutuk avanga zin hleih theih lohte, kawngpui a ti chhia tihte leh kan Champhai 
leilet hmunte pawh godown atan tha hnem tak hman chhoh anih mek thu te kan lo hre thin 
a. Tin, chumi piah lamah khaw hrang hrangah kawng laiin Tiau kam atangin Burma ramah 
kawng laih chawpin an rawn luh chhohna te an sial a. Kan environment tam tak a ti chhe 
bawk ani tih te hi kan hria a.  
 
 Chumi rual chuan Pu Speaker, kan Assam Rifles te hi engati nge MNF sorkar 
hnuaiah hian an in lulin em em le, ka ti thin a. Kuhva tawlh chung changah pawh hian Assam 
Rifles nge thu zawk Mizoram sorkar tih pawh hriat a ni lova. Nikum lamah khan 
Siachangkawn-ah police escort lai te pawh Assam Rifles te hian an man sak tih thawmte 
pawh he House zahawm takah sawi a lo ni tawh a, an duh duhna hmunah check post an siam 
a, mipui an tibuai em em a ni. Tin, Pu Speaker, he kuhva sumdawnna atanga tukin zing 
maiah pawh thuthang kan hriatah chuan Phunchawng-ah Police silaite a puak an ti a. Hei hi 
nakinah kan Home Minister tho a ni a, kuhva phur atangin No. 4 drugs man a ni a, an in um 

thute kan lo hria a. Chutiang anih avang chuan, Pu Speaker, ka zawhna chu- Khawchhak 
atang Mizoram kaltlanga kuhva rah sumdawnna hi Mizoram sorkar hian chhiah a la anih 
chuan dan anga sumdawn naah a ngai tihna em ni?  
 
 Tin, Assam Rifles te hian kuhva rah sumdawngte atangin chhiah an la ve em? La ni 
se sorkar laipuiah engzat nge an chhunluh tawh tih min hrilh theih chuan ka lawm ang a.  
 
 Tin, a pathumnaah, Malaysia leh Indonesia atanga lak kha Mizoram tharchhuah 
angin MAMCO-in certificate diklo an siam sak a, phailamah an thawn chhuak tihte hi thudik 
a ni em, tihte hi kan Minister zahawm tak hian min hrilh thei se.  
 
SPEAKER   : Zawhbelhna zawt turin Member zahawm tak Dr. ZR 
Thiamsanga i lo sawm ang. 
 
DR. ZR. THIAMSANGA : Pu Speaker, ka lawm e. Ka zawh belhna, hon. Minster, 
Taxation Department chhan atan, Starred Question No. 30-na hi a chhuak hman dawnlo in 
ka hria a, hei hi kan Minister chhan tur tho a nih avangin a in persan deuh naa kan zawt e –  
 Champhai-ah Taxation Department staff quarters sa turin hma min laksak thei em? 
Champhai hi kan hriat angin district ah pawh a lian pawl ve tak, sumdawnna pawh tha tak a 
ni a, chuvang chuanin staff pawh engemaw zat an awm a, GST leh engkim an khawih a. 
Staff quarter a awmloh avangin a buaithlak hle a, kan Minister zahawm tak hian staff quarter 
sa turin hma min laksak thei ang em? Ka lawm e. 
 
SPEAKER   : Zawhbelhna zawt turin Member zahawm tak Pu 
Lalsawivunga i lo sawm leh ang. 
 
PU C. LALSAWIVUNGA : Pu Speaker, ka lawm e. Taxation Minister zahawm tak 
chhan atana ka zawh belhna te chu –  

Kum 2020-2021 financial year chhung hian Myanmar atanga bungrua lo lut atanga 
GST lak tlingkhawm engzatnge tih hi ka zawhna pakhatna a ni a. Myanmar atanga bungraw 
lo kal hi Zokhawthar a lo luhin Custom-in import charge an la a. Tin, Zokhawthar-ah vek 
hian sorkar Police leh Assam Rifle ten pawisa an chawitir ve leh tho niin a lang a. Tin, 
Champhai Land Custom Prevention Force ten an la bawk a. Tin, Champhai hnuaia awm tho 
Kawlkulh-ah lak a ni leh a, Seling-ah lak a ni leh bawk a. Tin, Champhai-ah GST lak a ni a, 
Keifang-ah lak a ni leh bawk a. Pu Speaker, Myanmar atanga bungraw lo kalah GST 
sumdawng mite hnena lak anih rau rau chuan sorkar hian mumal deuh zawkin a kalpui thein 
ang em tih hi ka zawhbelhna pahnihna a ni e.  
 
SPEAKER    : Awle, zawhna kha Taxation Department chan ni lo 
custom leh AR chungchangte a ni a. A hrang nuaih mai a, a theih ang anga chhang turin a 
changtu Minister zahawm tak Pu Lalchamliana ka sawm e. 

PU LALCHAMLIANA, MINISTER: Pu Speaker, Zawhna neitu Member zahawm 
tak Pu Zodintluanga’n, kuhvaa sumdawnna mizo mipuiten kan buaipui a, kan social life a 
khawih nasa a ni tih kha keipawh ka hriat dan a ni. Champhai chheh velah chuan kan official 
ten sawi dan chuan, zanah kuhva hi an load deuh ber a, mi pakhatin zan khatah 3000-5000 
an hlawh thei a ni tih thawmte kan hria a ni. 
  
 Tin, Zokhawthar-ah formal trade official-a a awm loh avangin kuhva lo luh nan hian 
JCB-te an hire a, Tiau an pawh tir a, ral lehlamah chutiangin an ti bawk a, pick-up in an 
thiar a Champhai-ah a lut reng a ni tih hi kan hriat ve dan a ni a. Thalai tam takin an zirlai 
ngaihsak tawh lovin khatiang inhlawhna tha tak lo awm ta kha an bawhzui a. Nakin lawkah 
chuan society-ah harsatna a thlen thei ang tihte an sawi a ni. 
  
 Chumi kan hriat hma chuan, nikum October/November vel khan kuhva sumdawng 
pathum an awm an ti a, chungte chuan kan hotu hrang hrangte leh keipawh min rawn dawr 
a, kuhva tangkhang hi min chhuah sak teh u a, an ti a, an khawngaithlak hle a ni. Vaibelchhe 
tel pawisa involve a nih avangin a tih dan ngaihtuah sak mai teh ang u ka ti a. Tichuan, Dan 
ni chiah lo, Dan hrulah, India sorkar-in kuhva ro kg 1-ah GST 5% lak tur a tih angin in i 
chhut ang, kan ti a. Tichuan, a awmsa clear-na turin hun siam ang kan ti a. GST-a in register 
ten e-Way Bill an siam a, Custom-ah leh Assam Rifle-ah pawh an tlang phah theih nan kan 
ti a, kan police-ten kan mit kan siai a ni. Mahse chu chu advantage-ah lain tunhnai thleng 
khan Burma atangin kuhva hi a la lut reng tih kan hria a. Chuvang chuan meeting-ah uluk 
takin kan sawi a, “Hei hi India sorkar-in vawi 3/4 lai lehkhathawnin titawp tura min rawn 
request angin, titawp tur zawngin hma lak a ngai a nih hi kan ti a. 
  
 Champhaiah gate a awm pawhin Hnahlan lamah an hel a, kawng hrang hrangin 
Saitual-ah te an rawn lut a. Chutiang chuan nasa takin an bei a ni. Amaherawhchu tuna kan 
ngaihtuahnaah chuan, heng kuhva ro hi smuggled goods a ni lova, a thiang a ni, mahse ram 
dang atanga lak luh a nih chuan illegal goods a lo ni ta a. Champhai bial leh East Tuipui 
bialahte kuhva an ching tih kan hre si lova, Burma atanga rawn lut a ni ang tih a rinhlehawm 
em em a ni. 
  
 Chuvang chuan, tan kan la ang a, engemaw kan theih loh ang le, tiin tunah hian 
Police Headquarters-in Silchar kawngah duty point siamin, khulama lut thla tur khu chu 
dang phawt turin inbuatsaihna a kal mek a ni tih ka sawi duh a ni. 
  
 Tin, ‘Assam Rifles nge thu Mizoram sorkar’ tih kha kan thuna chin a in ang lo deuh 
ang chu. Assam Rifles hi Mizoram sorkar control an ni lova, Union Home Ministry-in 
direct-a a control a ni a. check post an siamnate hi free movement regime km 10 chhungah 
duh chuan an siam ang an ti tur a ni. Chuvang chuan, Mizoram sorkar leh Assam Rifles 
thuneitute hi kan intauh thin a, a chang chuan Seling bulah an lo check ve ringawt a, nasa 
takin kan object thin a ni. Tin, MAMCO-in cetificate lem a pe em tih zawhna kha, keini 
Taxation Dept. atang chuan kan hriatpui hauh lo mai tih kha ka chhanna a ni. 

PU ZODINTLUANGA RALTE: Pu Speaker, kan Minister khan Champhai atanga 
kuhva rawn lut hi sorkar angin decision siam tawh niin, tihtawp a ni dawn tih kha min 
chhanna final a ni em? 
 
PU LALCHAMLIANA, MINISTER: Kha kha chu final leh final loh a ni a, hma kan 
han la phawt ang chu. (Pu ZODINLTLUANGA RALTE: Thutlukna in la siam lo nge in la 
ingaihtuah mek?) Kan inbuatsaih mek a ni.  
 
PU ZODINLTLUANGA RALTE:  Chuti chu illegal goods ni reng si kha sorkar 
hian, ‘he thil hi a dik lova, chutichung chuan hei leh chen hi kan hmu tawh a, kan titawp 
dawn e,’ ti lovin, ‘kan la ngaihtuah dawn mek e’ a tihna a ni maw?  
 
PU LALCHAMLIANA, MINISTER: Hma kan la mek a ni. Tin, ka sawi tawh ang 
khan kuhva hrim hrim hi illegal goods a ni lova, amaherawhchu smuggled goods a nih chuan 
illegal a lo ni ta a. Champhai vela a lo luh chuan khilaiah an ching si lova a rinhlehawm em 
em ani tih ka sawi a ni. Chu chu kan enzui mek a, hma kan la mek a ni. 
 
SPEAKER    : Kan zawhna siamah hian social media a chhuak leh 
tur hi kan khel lutuk thin a, fim taka sawia, eng emaw inkam hi kan ching a, hei hi tun hnaia 
thil chhuak thar a ni a, a tha lo khawp mai. Chhunzawm rawh le. 
 
PU LALCHAMLIANA, MINISTER: Pu Speaker, AR-in chhiah an la em, engzatnge 
an lak tih kha, AR-in an lak leh lak loh hi keini chuan kan hriatpui lova. Tin, Member 
zahawm tak Pu Thiamsanga’n Champhai Taxation staff quarter a chhe khawp mai a tih kha 
a dik a. Ka department chan hi a ni bik em aw ka ti a, khawi hmunah pawh hian Police 
Quarter-te pawh a chhe em em deuh vek a, Pu Nihar pawh hian a bial chhunga mi hi a sawi 
thin a. Amaherawchu, tun dinhmunah chuan Champhai-ah hian staff quarter sak tumna kan 
nei rih lo tih kha ka chhanna a ni e. 
  
 Tin, Member zahawm tak Pu Sawivunga rawn sawi, Champhai-ah GST an la a, 
Kawlkulh-ah an la bawk a, tih kha, GST hi e-way bill siam hmanga lak a ni a, chutianga 
hmun hrang hrang atanga lak theih a nih ka ring lova, an lo la palh a nih chuan dan lo angin 
thil tih a awm tihna a ni ang. Champhai-ah khi chuan GST collection hi kuhva leh cigarette-
ah tih a ni a, hei hi thil dang a ni a tia thliarhran theih nilo mahsela, kuhva phurh thlak lai hi 
chuan GST collection hi nasa takin a sang a. Entirnan normal time-ah chuan nuai 18, nuai 
20 vel hi Champhai-a Deputy Commissioner office-in a hmuh dan tlangpui a ni. Mahse 
tunhnaia kuhva an check kha chuan nuai 900 chuangte pawh thla khatah hmuh a ni. Kum 2 
kal ta chhunga GST an hmuh dan hrang hrang a copy ka nei a, nakinah a duh chuan ka lo 
pe ang e. Pu Speaker, ka lawm e. 

SPEAKER   : Starred Question 23-na zawt turin Member zahawm 
tak, Pu Lalchhuanthanga i lo sawm ang. 
 
PU LALCHHUANTHANGA: Pu Speaker, ka Starred Question 23-na, Higher & 
Technical Education Department Minister zahawm tak chhan atan- 
 Tuirial-ah College din tumna a awm em? Awm ni se, eng chen nge hmalak a nih 
 tawh? 
 
SPEAKER   : Chhang turin a changtu Minister zahawm tak Dr. R. 
Lalthangliana ka sawm e. 
 
DR. R. LALTHANGLIANA, MINISTER: Pu Speaker, Member zahawm tak Pu 
Lalchhuanthanga zawhna chhanna chu- 
 Tuirial-ah College din tumna a awm lo va, chuvangin, hmalakna a awm lo a ni.  
 
SPEAKER   : Zawhbelhna zawt turin a zawhna neitu Pu 
Lalchhuanthanga ka sawm e. 
 
PU LALCHHUANTHANGA: Pu Speaker, Tuirial-a College din chungchang hi kum 
2018 General Election campaign lai khan a lar khawp mai a, media hrang hrangah kan hmu 
in ka hria a. Mahse tunah kan Minister zahawm tak khan din tumna a awm loh thu a rawn 
sawi a. 
  
 Khulaia College din khu tha viauin ka hria a, a hmun leh hma te pawh a zau tha a, 
College campus te pawh zau tak neih theihna tur niin ka hria a. Chuvangin, din theih hram 
ni se a tha lawm ni? Hei hi inthlan dawna mipuite vote dilna hmanrua mai mai zawk em ni, 
tih leh, ‘SEDP nuai 3 aia tlem lo in dawng dawn’ tih nen thil thuhmun a ni em, tih kha ka 
zawhbelhna a ni e. 
 
SPEAKER    : Zawhbelhna zawt tur Member zahawmtak Pu K.T. 
Rokhaw ka sawm e. 
 
PU K.T. ROKHAW   : Pu Speaker, ka lawm e. Govt. Saiha College hi a 
hmain Science leh Arts subject zirna kan lo nei tawh thin a, mahse sorkarin Science subject 
hi a la let a, tichuan Asst. Professor tha tak tak te pawh kha hmun dangah sawn chhuah an 
ni ta a ni. Mahse kan hruaitu hmasate leh NGO te khan sorkarah Saiha Govt. College-a 
Science subject dah leh turin theihtawp an chhuah a, sorkar hmasa Pu Lal Thanhawla sorkar 
khan Saiha College-a science zir theihna kha hawn leh rem a lo ti ta a. Tichuan, Asst. 
Professor lak theihna advertisement pawh chhuah vek tawh a ni a, mahse tun thleng hian 
hawn a la ni lova, hei hi enge a chhan? Engtikah nge Saiha Govt. College-ah hian Science 
subject hi hawn leh a nih ang? tih ka zawt e. Ka lawm e. 

SPEAKER    : Zawhbelhna zawt turin Member zahawmtak Pu 
Vanlalhlana ka sawm leh e. 
 
PU VANLALHLANA  : Pu Speaker, ka zawhbelhna chu, Durtlang Leitan-ah 
khian Zirtiri Residential Science College sak mek a ni a, khawtlang mipuite, zirlaite leh staff 
ten College thar luah hlan kan nghakhlel em em a. A building hi an peih thuai turah ngai a 
ni a, amaherawhchu, a chhung approach road compound luhna lai tak hi Leitan khawtlang 
hruaitute nen in rem siamin tlema tih danglam a ni ta a. A building te zo ni ta se a chhunga 
motor parking leh a luhna laia kha a tir estimate-a tel lem lo a hranpaa lo awm leh a ni a, hei 
hi kan Minister hian min ngaihpawimawh sak thei em? Nuaih 40, 50 senga peih mai theih a 
ni a, a building hi chu an peih chho mai ang a. Amaherawhchu, a hmunhma motor tlan luhna 
tur leh a parking tur hi tlema develop a ngai a. Chulai chu kan minister hian min 
ngaihpawimawh sak thei ang em tih kha ka zawt e.  
  
 Tin, Durtlang-ah vek hian Women Polytechnic kan nei a, internal road, a compound 
chhung chin kawng khi a chhe em em a, taff leh a chhunga chengte’n pawisa thawh khawmin 
repairing nikum atang khan an bei a, hei hi Minister zahawmtak hian min ngaihpawimawh 
sak thei em tih ka zawhbelh e. 
 
SPEAKER    : Awle, chhang turin Minister zahawmtak, Dr. R. 
Lalthangliana ka sawm e. 
 
DR. R. LALTHANGLIANA, MINISTER: A zawhna neitu, Pu Chhuana zawhna 
hi, ni e, inthlan lai hi chuan khawi khawi emaw titi velah chuan thil chi hrang hrang sawite 
a awm thei a, ka hre chiang chiah lova. Engpawh ni sela, College din belh hi thil buaithlak 
a ni a, New Education Policy tuna kal chho ah phei chuan te reuh te tea College kal tir hi an 
rem ti tawh lo khawp mai a. In fina, chuti zat zirlai awmtur tih te a ni a, a practical chuan ti 
dawn ila a buaithlak khawpin ka ring a, khatiang avang khan a harsat ka ring a. 
Amaherawhchu, hon. Chief Minister bial a ni a, thil pakhat amah nen pawha kan han sawi, 
entirnan Hrangbana College Chanmari hmun laili taka awm ang chi te, Aizawl West 
College, motor ti jam thei khawp hmun laili lutuka awm te, Aizawl North College pawh a 
ni tel a. Khatiang prime area, (hmun laili) a awm ho hi a theih chuan Aizawl khawpui pawn 
(outskirt) deuha sawn chhuah ni se tih ngaihtuahna kan nei hrim hrim a. Hrangbana College 
pawh a building sak mek Muthi tlangah insawn a la ngai dawn a, vawi leh khata tih erawh 
chu a hautak ka ring a. Tin, Aizawl Govt. College Sikulpuikawn-a awm a, a building tur 
Mualpuiah sak mek a ni a, kan la in sawn thei chiah lo a ni. Chutiang chuan khalam boruaka 
kha kan ken deuh zawk a tha ang em, a thar din aiin, tih ngaihtuahna nei ila a that ka ring 
deuh a ni. A zawhna ka chhang chiah lo anih pawhin, thil kalphung, tun khawvel hun in her 
chho zel ina education kalpui a tum dan kha House Member-te hriatah ka sawi duh a ni. 
  
 Pu KT Rokhaw sawi, Govt. Saiha College kha ngun deuha ngaihtuah ngai a ni a, 
Science zirna hi. Kawng lehlamah zirlai engzatnge awm dawn tih te ngaihtuah a ngai a, 

zirtirtu hi chu tih dan dan a awm mai a. House-ah pawh sawi tawh bawk a, kan ngaihtuah a, 
nikum Covid avang khan duh angin thil kan kalpui hleithei lova. Hei hi chu chawlhsan 
ngawt theih pawh a nilo a, a tulna erawh kan hriatpui tih kha ka chhanna ni mai se, hun 
remchangah Consultative Committee-ah pawh hei hi chu kan sawi a tha awm mang e aw tih 
ngaihtuahna kan nei a ni. 
  
 Kan Member zahawmtak, Pu Hlana zawhna kha, ama bial a ni a, Zirtiri Residential 
College hi kei pawhin ka tlawh tawh a, a dik chiah a ni. A approach road hi motor lian kal 
theihna a nilo hrim hrim a, bus sei pui pui phei chu a leng lo in ka ring a. Tin, motor dang a 
opposite zawngin lo kal se inpelhna tur a awmlo hrim hrim a, chuvangin PWD hotute hnenah 
pawh ka thlen tawh a. Engpawh ni sela, hmalak ran pawh a ngai khawp a, luah theihin tunah 
a building hrim hrim chu peih thawkhat a ni a, luah dawn tak tak hunah chuan tuna kan sawi 
a parking leh approach road chu tih makmawhah ka ngai a. Eng pawh ni sela, hei hi chu 
ngaihtuahna sen zui tur pawimawh tak mai a ni, tih kha ka sawi a ni.  
 
PU K.T. ROKHAW  : Pu Speaker, zirlai awm zat tiha kha, kan Minister kha 
a hlauthawng deuhin ka hria a. Siaha leh Tipa-ah hian Science zir duh Lunglei leh Aizawl 
pan theilo mirethei tak tak an tam a, Chuvang chuan Siaha-ah hian Science subject hawn a 
nih chuan zirlai kha chu an tam viau dawn a ni tih kha kan Minister zahawm tak ka hrilh 
hriat duh a ni e. 
 
DR. R. LALTHANGLIANA, MINISTER: Nia, a hmaa problem zirlai naupang 
awm lo tur ngaihtuahna kha a ni a, a dik a. Hei hi survey uluk deuh hleka neih ngai niin ka 
hria a, kan pawngpaw hawn ngawt ang a, a kal tur zirlai an awm loh chuan senso tamtak 
karah awmzia a neilo theiin ka hria a, kha kha ka sawi zawk a ni.  
 
PU ZORAMTHANGA, CHIEF MINISTER : Pu Speaker, tawitein ka lo sawi zawk 
thei ang em? (SPEAKER : Awle.) 
 
PU ZORAMTHANGA, CHIEF MINISTER: Pu Speaker, ka sawi ve lawk duh chu, 
Tuirial College din tih kha kei pawh ka hriat vawikhatna a ni a, election campaign laiin 
vawikhat pawh kan ti ri lova, mipui lam pawhin an sawi lo reng reng a. Aganwadi lam te 
chu sawi a ni a, a candidate lamin an sawi a nih loh chuan a hmun tur pawh a awm lo hrim 
hrim a, (Airfield erawh chu a dang deuh hlek a) anmahni pawhin sawi eih an nei lo reng 
reng a, hei hi khawi information nge, ka hre lo khawp mai ka ti. 
 
PU LALCHHUANTHANGA:  Pu Speaker, information kha khawia tangin nge a lo 
kal tih chu kan hre kim thei chuang lo ang a, amaherawhchu, inthlan dawn kha chuan a ri 
nasa khawp mai, hmuh tur leh hriat tur a tam khawp mai. Thil hi kan sawi mam leh mai thin 
pawha, sawi chu a awm a ni. 

SPEAKER   : Inthlan dawna ri kha kan hre si lova, duhtawk mai ang 
aw. Starred Question 24-na zawt turin Pu Lalrintluanga Sailo ka sawm e. 
 
PU LALRINTLUANGA SAILO: Pu Speaker, Starred Question No. 24, Printing & 
Stationery changtu Minister zahawm tak chhan atana ka zawhna chu- 

a) Mizoram sorkar hnuaia Printing & Stationery Department-ah hian operating 
level/working group staff engzat nge kan neih? 

b) Printing atana khawl mini-offset engzat nge kan neih, hman tlak an la ni em? 
c) Colour digital printer engzat nge kan neih? An la hman tlak em? Hmantlak loh ni se, 

chung khawlte chu sorkarin lei tumna a nei em?  
 
SPEAKER    : A chhang turin a changtu Minister zahawmtak Pu 
Lalchhandama Ralte ka sawm e. 
 
PU LALCHHANDAMA RALTE, MINISTER: Pu Speaker, member zahawmtak Pu 
Lalrintluanga Sailo, Dampa bialtu zawhna chhanna chu hetiang hi a ni e - 

a) Mizoram sorkar hnuaia Printing & Stationery Department-ah hian working group 
staff 110 an awm. 

b) Printing atan khawl mini-offset hi pathum (3) kan nei a, pakhat repair mek a ni. 
c) Colour digital printer hi pakhatmah Printing & Stationery Department hian a nei lo; 

pakhat a awm thin a, mahse a hman tlak tawh lo a ni. Khawl te hi sorkar hian lei 
tumna a nei lo. 

 
SPEAKER   :  Zawhbelhna zawt turin zawhna neitu, Pu 
Lalrintluanga Sailo ka sawm e. 
 
PU LALRINTLUANGA SAILO: Pu Speaker, kan hriat angin Printing & Stationery 
Department hi ‘a kila lung tangkai tak’ tih ang deuh khan sorkar tan hian department te takte 
mah ni se tangkai tak a ni a. Tuna kan Minister zahawm tak chhannaah khan operating 
level/working group staff kha 110 a ti a, amaherawhchu, hengho hi Aizawl-ah an post vek 
lo a, Lunglei lamah te an awm bawk a ni. Chutihlai chuan thawktu hi an indaihlo em em 
mai a, budget session neih lai leh inthlan lai te hian an indaihlo leh zualin chawlhkar khat 
zen zawn chu zan dar 10 vel thlengin hna an thawk thin a ni tih kan hria a, hengah hian hna 
lak belh tumna a awm em? 
  
 Pahnihna-ah chuan, MNF ministry din apiang hian Printing & Stationery 
Department hi hmangaih taka enkawlin a building thlenga khawih danglam a ni thin a. Kan 
founder, kan hnampa kan tih Pu Laldenga hunlai khan Luangmual-ah Printing & Stationery 
Depot tha tak kan nei a, tun thlengin khu khu renovate lohin a awm a, a chang chuan 
enkawltu that loh vang nge, kangmei te a chhuak a. Khung kan depot khu renovate tumna a 
awm em? 

 Tin, Pathumna-ah chuan, kan Minister zahawm takin min chhannaah khan mini-
offset pathumah awmah pakhat repair a ni a ti a, hei hi kan information a inanglo deuh nge 
ni aw ka hre lo a. Pathum kan nei a, pakhat hi a chhe tawh a, pahnihah hian pakhat hi repair 
mek a ni a, thudik zawk hriat ka va duh em, tih kha ka zawh belhna a ni e. 
 
SPEAKER   : Zawhbelhna zawt turin Member zahawmtak Pu 
Lalrinsanga Ralte ka sawm e. 
 
PU LALRINSANGA RALTE: Pu Speaker, ka lawm e. 
i) Printing & Stationery Department changtu Minister zahawmtak chhan atan ka zawh 
belhna chu: 
ii) Sorkar department hrang hrangin department thil chhut tur an neih te hi Printing & 
Stationery Department-ah hian chhut tir tur niin ka lo hria a, hei hi sorkar department hrang 
hrangte hian an zawm tha em? chhut tur an neih te an pe tha thin em? 
iii) Covid avangin nikum lama sorkar hmalakna pawh tam tak a thuanawp lo thei lo a ni 
a, khang avang te khan revenue a hmuh tur zat hmuh theih lo emaw, harsatna tawh emaw 
an nei em? 
 
SPEAKER   : Chhang turin a changtu Minister zahawmtak, Pu 
Lalchhandama Ralte ka sawm e. 
 
PU LALCHHANDAMA RALTE, MINISTER: Pu Speaker, zawhna neitu Pu 
Lalrintluanga Sailo zawhnaa thawktu indaihlo chungchang a sawi kha, a dik khawp mai a. 
Tun dinhmunah working group-a thawktu 110 kan nei kan ti a, post fill up loh hi 152 post 
ruak kan nei tawh a ni. Kan sanction post atanga a zahve aia tam hi fill up loh a ni a, tun 
dinhmunah chuan sorkar sum harsatna leh Covid avanga restriction avang tein hnawhkhah 
tumna a awm rih lo tih kha ni ta se la. 
  
 Luangmuala kan depot renovate tumna a awm em tih kha, sum harsatna avangin 
tunah chuan ruahmanna thar kan nei rih lo a ni. Tin, mini-offset pathumah pakhat repair tih 
kha department ho nen kan sawiho pawhin, hnathawk thei pathum awmah pakhat a that loh 
avangin tunah repair-in, pakhatin kan kalpui mek a ni. 
  
 Tin, kan Member zahawmtak Pu Lalrinsanga Ralte zawhna kha chu, MNF ministry 
hmasa kum 2008 ah khan Guidelines on Execution of Printing Works in Mizoram 
Government Press, 2008 passed a ni a, guidline-in a phut ang chuan sorkar department hrang 
hrang te, autonomous body leh corporation hrang hrangte pawhin print tur leh chhut tur kan 
neih reng reng te hi Printing & Stationery Controller hnena thehluh vek tur tih a ni a, chu 
chu department chhung Revenue Sector-a Estimator ten a chhut man zat tur enin an lo siam 
ang a, a theih ang chen Govt. Press-ah an lo chhu tur a ni. Tin, hna ngah lak lawh lai a ni 
emaw khawl harsatna neih lai vangte emaw a niha Govt. Press-ah chhut theih loh a nih 
pawhin Govt. approved private press-ah pek tur a ni. Allotment Board dan ang thlapa din a 

ni a, chu Board chuan Approved Press 47 te hnenah a intahtawlin chhut tur a pechhuak tur 
ang a, chung an chhutna man atanga 2% kha royalty-ah Printing & Stationery-ah a rawn lut 
ve leh tur a ni. Hei hi Printing-a sorkarin kalpui dan tura department leh corporation zawng 
zawngte leh board hrang hrangte pawh hetianga kalpui tur hian hriattirna a pe thin a, an 
zawm that viau rualin hriattir nawn kan ngai leh fo thin a ni. 
  
 Tin Covid-19 vangin harsatna tawh a awm em tih zawhna kha, kan revenue target 
tur hi cheng nuai 180 leh tlem a ni a, tun dinhmunah hian nuai 120, 20,138 February thla tir 
thleng khan kan hmu tawh a. Thla 2 dawn kan la nei a, nuai 60 vel hmabak kan la nei a, 
beisei dan chuan tunlai hi print tur tam laite a ni a, kan revenue target hi kan pha thei mai 
ang em aw kan ti a. Hun dangah chuan kan khum viau thin a, Covid harsatna avang hian 
kum danga surplus kan neih ang thin kha kan thleng thei lo mai thei e tih, House ka han 
hriattir nghal a ni e. 
 
SPEAKER   : Starred Question No. 25-na zawt turin Member 
zahawm tak Pu Vanlalhlana ka sawm e. 
 
PU VANLALHLANA  : Pu Speaker, Starred Question No.25-na, Minister 
zahawm tak, Food, Civil Supplies & Consumer Affairs Department changtu chhan atana ka 
zawhna chu –  
 Sorkarin buhfai tu hnen atangin nge 2019-2020 chhung hian a lei? Engzat nge a 
 lei? Engzat rate in nge? tih a ni e. 
 
SPEAKER   : Chhang turin a changtu Minister zahawm tak Pu K. 
Lalrinliana ka sawm e. 
 
PU K. LALRINLIANA, MINISTER: Pu Speaker, ka lawm e. Member zahawm tak 
Pu Vanlalhlana zawhna chhanna chu –  
 Mizoram sorkarin 2019-2020 chhung hian a hnuai ami te hnen atang hian buhfai 
 a lei: 

i) Food Corporation of India (FCI) 
ii) MIZOFED Ltd. 

  
 A leina zat chu hetiang hi a ni: 

i) FCI  - 9,11,974.50 qtls. 
ii) MIZOFED  - 5,14,105.32 qtls. 
  Total  - 14,26,079.82 qtls. 

  
 A leina rate chu hetiang hi a ni: NFSA Rate (FCI) 

i) AAY@ 300/- per qtl. 
ii) Priority@ 300/- per qtl. 
iii) Tide-over@ 830/- per qtl. 

 MIZOFED (Open Market Procurement): 
 2750/- per qtls. 
  
 OMSS (D) (FCI): 

i) 2,785/- per qtls. 
ii) 2,250/- per qtls. 
iii) 2,260/- per qtls. 

  
 He chhanna rate hi bid dan azira danglam thei a ni. 
 
SPEAKER   : Zawhbelhna zawt turin a zawhna neitu Pu Vanlalhlana 
ilo sawm hmasa ang. 
 
PU VANLALHLANA : Ka Zawhbelhna chu, AAY leh Priority Household rate 
kha a inang a, ‘tide-over’ tih kha a awmzia ka hre lova, a sang fur mai a, kha kha min han 
hrilh ta se la.  
 Tin, Mizoram chhunga kan buh thar lei ni hi pakhat mah a rawn lang ta lo a, an lo 
lei lo em ni? Tin, buh thar hi sorkar hian lei ta se rate tha deuh pawhin, chu chu kan buh 
tihpun nan pawhin a tha lawm ni? Chutiang policy chu sorkar hian a nei em? tih kha ka 
zawh belh a ni. 
 
SPEAKER   : Zawhbelhna zawt turin Dr. Vanlaltanpuia ka sawm e. 
 
DR. VANLALTANPUIA : Pu Speaker, ka lawm e. Minister zahawm tak, Food, 
Civil Supplies & Consumer Affairs Department changtu hnena ka Zawhbelhna chu – 
i) Ramri buai avanga civil supplies kan hmuh that theihloh thulha invenna (measure) 
sorkarin a la em? La nise, engtin nge a lak? 
ii) Tun dinhmunah fur tuarna tura civil supplies stocks kan neih dan dinhmun min hrilh 
thei em?  
 
SPEAKER   : Mi pasarih velin in phar a, mahse phar hmasa ber Dr. 
Vanlalthlana lo sawm ila. 
 
DR. VANLALTHLANA : Pu Speaker, ka lawm e. Minister zahawm tak, Food, 
Civil Supplies & Consumer Affairs Department changtu chhan atan- 
  Tunlai iron rod chungchangah buaina kan tawk neuh neuh a, a nih tur ang ni pha lo 
tam tak a rawn lut a, hetah hian ISI hian standard a nei a, IS 1786 2008 tih kha a awm a. 
Khatah khan, ‘heti chen a ni tur a ni a, a len zawng leh a rihna hetiang zat a ni tur a ni,’ tih 
kha a awm vek a, hemi kai pha lo zuartu tam tak an awm a, Iron rod zuartute pawhin 
association angin hma te an la a, amaherawhchu, an la zuar zel a. Kan building, kan sorkar 
leh mimal building te pawh a  ni ang, nakinah harsatna tawkte pawh an awm ang tih a 

hlauhawm khawp mai a. Chutah ka zawhna chu - PWD te leh YMA te thawhho ang deuh 
hian iron rod te, cement te leh hetiang consumer khawih thilah hian he Department hian 
thawhpuina/hmalakna a nei thei ang em? YMA/YLA/Civil Societies angte emaw, Mizoram 
Consumers Union, Mizoram pumpuiah an inzar pharh a, khatiangte kha thawhpui ni ta se 
la, hengte hi a check theih zawk ang a. Legal Metrology-ah mihring kan indaih lo kan ti 
reng a, chuvang chuan a indaih lam, mihring tam lam hi kal man senso tumin hma lakpui 
dan a awm ang em, tih kha ka zawt a ni. 
 
 Tin, a pahnihna-ah chuan, buhfai, a bag weight zawng zawng nen an lalut a, a hralh 
chhuah lehna lamah hian a weight hi an han ti danglam leh a. Session hmasa pawhin ka sawi 
tawh a, Minister ngei pawhin a vei thu a sawi a, amaherawhchu kan han ngaihven leh hian 
hmalak belhna mumal hi a awm lo niin kan hria a, ka han zawt a, chutiangin direction kan 
dawng rih lo tih te a ni hlawm a, hma lak ran a ni thei ang em? Buhfai a rawn lut a, mipuite-
ah a kimlo in an hralh a, kan retailerte-ah manganna tam tak a thlen a ni, mipuite an phun 
leh si a. Chuvangin, he thil hi tih reh a nih theih nan nasa zawka hmalak a ni thei ang em?  
 
SPEAKER   : Awle, a theih ang anga chhang turin Minister zahawm 
tak Pu K. Lalrinliana ka sawm e. 
 
PU K. LALRINLIANA, MINISTER: Pu Speaker, ka lawm e. Zawhna neitu member 
zahawm tak Pu Vanlalhlana Zawhbelhna, “Tide-over rate kha a sang bik a, hei hi engnge a 
awmzia” tih kha, hei hi FCI-ina tide-over a dahna chhan hi AAY leh priority household 
venna tur atana dah a ni a, chuvang chuan a rate pawh hi FCI hian a ti sang bik a ni, hei hi 
an rate pangngai a ni. 
  
 Tin, ‘Mizoram-a buhfai thar hi kan lei ta lo em ni’ tih kha, Zorama thar ngei a nih 
chuan kan lei duh reng a ni kan ti a, kan Chief Minister pawhin hei hi chu rem a ti a. 
Amaherawhchu, (nikum tir lam khan he House zahawm takah pawh ka sawi tawh a,) kan 
hmuh chhun chu Bilkhawthlir atangin 23 qlts. a ni a, a bak hi min rawn zawrh an la awm lo 
a ni. 
 
PU VANLALHLANA : Pu Speaker, Mizorama thar an lei ngamna rate kha 
engzah nge? Khamia zir khan lei tur a awmin a awmlo thei a ni. 
 
PU K. LALRINLIANA, MINISTER: Pu Speaker, chu chu ka rawn sawi dawn chiah 
a. State dang atangin Zuangtui kudam-ah hian 2,750/- in min rawn pe thei a, Bilkhawthlir-
a 23 qlts. kan lei pawh khan, “Zuangtui-ah in tan rawn dah a buaithlak a, khulai 
Bilkhawthlir-ah kan sem thei ang a, a hmunah quintal-ah 2,750/- in kan lei sak ang che u” 
kan ti a, a hmunah kan zuk lei sak a ni. State dang atang pawhin Zuangtui-ah 2,750/- a an 
rawn dah theih chuan kan ram chhungah hian thei ve turah kan han ngai deuh a, mahse a 
harsa deuh a ni ang, kan ram thar ngei a man han tihsana han lei hi chu a chakawm khawp 

mai a, kan sum dinhmunte zirin hei hi chu kan hotute nena ngaihtuah turah ngai ila, keiina 
lo final theih pawh a ni lova. Chu chu ka chhan theihna ni ta se. 
  
 Pu Speaker, Dr. Vanlaltanpuia Zawhna - Ramri buai avanga invenna sorkar hian tun 
hunah hian a nei em, tih kha ….  (SPEAKER: Ngawi rawh aw, Zawhna leh Chhanna hun a 
tawp a, chhan zawh tir law law ang aw? Awle, chhunzawm rawh le.) Ramri buai avangin 
hmanni lawk khan harsatna namen lo kan tawk a, kan hre vek a. Chumi avang chuan Sorkar 
pawhin nasa takin inpuahchahna neih hi a tul a ni a ti a. Buhfai bikah chuan, kan hriat theuh 
angin kan ram hi buhfaia intodelh lo kan nih avangin thla thum ei tal hi inchhek khawl tur 
kan ti a, kan han ti tang tang thin a, a chang chuan neih zawh loh chan kan nei thin a. 
Chutiang chuan thla thum ei neih ngei tumin hma kan la thin a ni. Chu chu pakhatna ni ta 
se. Tin, a pahnihna ah kan rama buhfai thar han lei kha ni ta se. 
 
 A Pathumna ah chuan oil bikah, hmanni ramri avanga kan buai lai khan hmun dang 
atanga lakna kan neilo nghal deuh mai a, oil stock-na hi kan nei mumal lova kan ramah hian, 
kan neih chhun chu petrol pump a ni mai a, khat vek mahse kan ninga tla bak a ni lova. 
Chuvang chuan, kan department hotute, kan Chief Minister leh kan Dy. Chief Minister-te, 
kan Home Minister-te khatih hunlaia a department-te nen kan tanhona ah State dang a bikin 
Manipur atanga oil leh gas laknaah kawng tihfel sa tunah chuan kan nei a. Khatih hunlai 
pawh khan trip engemawzat chu Manipur atangin kan la a ni tih kha. 
  
 Tin, Tripura atanga lak dan kawng kan dap leh a, kan Chief Minister-in khulai 
Tripura nena kan inkar kawng Kanhmun bul leihlawn khu Tripura nena kan intawm, kan 
inpawhna nimahse kan State sumin kan Chief Minister in PWD-te a dawh tir a. Tunah khu 
chuan oil leh gas te pawh Tripura atanga phurh theih turin a leihlawn pawh chak tawk tawh 
a ngaih a ni a. Amaherawhchu Bairabi leh Zamuang inkar Teirei Lui leihlawn khu tunah 
hian a phurh theih chin (a rih zawng) kan dil a, amaherawhchu tunah hian PWD engineer 
lamin min la hrilh theih rih lo avangin Tripura nena kan indawrnaah, IOC kan indawrnaah 
pawh, leihlawn chak zawng kan hriat phawt loh chuan emaw, tanker khat leh gas trip khat 
a phur theih chuan khulam atang pawha kal tir tumin hma kan la mek a ni. Chu chu ramri 
buai avanga invenna tur atana kan inbuatsaihna a ni a.  
  
 Tin, chumi bakah chuan, kudam hi neih that a ngai kan ti a. Kudam 10 a thar kan sa 
zo tawh a, 9 chu kan Chief Minister-in min hawnsak a, a dang pakhat Lawngtlai a mi tunah 
hian sak zawh a ni a hawn ala ni lova. Tin, kudam 21 NABARD sum puk atangin kan sa tan 
leh mek a. Kan kudam te hi a hul that loh chuan buhfai chhia a tam phah em em a, chuvang 
chuan kudam kan neih that a ngai em em a. Tin, Zuangtui kudam saw buhfai thlen tam 
changin kan buai thin a, a panna kalkawng saw a chep em em a, truck pahnih inpelhna pawh 
a harsa a ni. Chuti khawp chuan khawtlang tan pawh ninawm a ni a. Truck park a tam chuan 
motor enkawltute ek leh zun, an ei leh in ah pawh khawtlangin an buaipui a an ning thin a, 
hengte pawh hi hmun dang highway an remchang lai ram zau deuh te zawng ila, kudam te 
pawh a then a zar sawn phei ila tih te kan rilru ah a awm a. Chutiang chuan engemaw buai 



102 
 
avanga buhfai, gas leh oil han stock-na tur kan ngaihtuah a ni. Tunah hian Mualkhang gas 
bottling plant tilian turin ruahmanna a kal a, IOCL pawhin pawisa chutiang atan chuan an 
nei tawh a. A rama hi kan pek fel tur a ni a, kan Chief Minister pawhin a hmunah min enpui 
tawh a, lei turin tunah hian tihfel vek a ni tawh a, Financial Year zawh hi chuan sum leh pai 
pawh pek theih tura ngaih a ni a. Nimin piah lawkah pawh a neitu te nen kan inbia a, IOCL 
tena hma an lo lak theihna tur atan phalna lo pe mai ta che u kan han inti rum rum a ni. 
Chutiang chuan khulai khu tihlen anih chuan bottling plant lian tha deuh kan nei thei turah 
kan ngai a ni. 
  
 Tin, Bairabi ah khuan Oil Depot neih kan tum a, kan Chief Minister pawhin vawi 
hnih lai min enpui tawh a. IOCL, PC sorkar laia ram an lo pek tawh a awm a, bul hnaiah 
PWD in an nei a, chu bakah bulah lawkah Commerce & Industry in a nei bawk a, chungte 
leh mimal ram lei belh chuan a leng thei mai awm mang e kan ti a, chungte chu kan han 
tehfel tir a. Amaherawhchu, helai ram hi inthuah a lo tam khawp mai a, PWD rama ngaih 
pawh kha mimal ramah a lo chang hman tawh a, chutiang chuan mimal ram leh mimal ram 
pawh a lo inthuah a. Tunah hian Kolasib DC in a buaipui a, ram neitute koha, tu ram ber 
nge, engtin nge an insiamfel ang tih buaipuiin an awm mek a ni. Chutiang chuan ramri buai 
leh eng emaw palh ah pawh Sorkarin inven nan ruahmanna a siam chho a ni tih kha ka 
chhanna ni se. 
  
 Tin, Member zahawm tak Dr. Vanlalthlana rawn zawhna, rod, “standard size, ISI 
mark, 2008 standard size anga tlinglo tam tak a awm a, a piece in rod an hralh thin si a, a 
weight ah hian in ang lo leh dik lo taka mipui hnen atanga sum lak luh pawh thil awm thei 
a ni” tih a sawi kha a pawimawh khawp mai a. Hei hi Legal Metrology Department-a 
Controller leh Joint Controller-te nen pawh sawihona kan nei tawh a. Hei hi department 
lama kan mithiamte pawhin chak an buaipui tawh thin a, an va check thin a, a quality check-
na tak erawh hi kan la nei theilo a ni. Tin, a zawhna, ‘NGO-te nena thawhhona kan nei tawh 
em” tih kha, tunah rih hi chuan thawhhopuina engmah kan la nei rih lo. Tuna member 
zahawm tak a zawhna neitu rawtna kha rawtna tha tak a ni a, ngaihtuahna pawh kan lo 
hmang chhunzawm ang tih kha ka sawi duh a ni. 
  
 Tin, “buhfai a buara buk chunga lak luh, pekchhuah leh dawna a weight paih leh” 
tih kha, Pu Speaker, a zawhna ka hrechiang chiah lova, paih then leh awm tura ngaih a ni 
lova, ka lo enchiang ang e. Hei hi, a hmaa zawhna awm tawh chhanna kan lo enchiang leh 
ang e tih ka neih chuan ngaihdam ka dil a. Mahse ka hrechiang chiah lova helai kalphung hi 
kan lo chian leh dawn nia. 
 
PU LALRINDIKA RALTE : Pu Speaker, kudam-a a luh dawn hian a bag weight 
paih veka lakluh a ni, buhfai hi. Chu chu a chhuah lehnaah hian, kan hriatdan tlangpui chuan 
buhfai hi a buk tling lo veka la thin kan ni a mipuite hi. Chumi chu a dik vek, buara bag 
weight paiha lakluh hnua khatiang diklo a lo chhuak leh kha sorkarin titawp turin hma a la 
thei ang em? 

PU K. LALRINLIANA, MINISTER: Pu Speaker, hei hi tihtawp tumin retailer tinah 
e-post machine kan pe a, signal awm thatnaah chuan e-post machine hmanin buk diklo a 
awm theilo a ni, e-post machine hman khan buk tlinglo in a lak theihloh a ni. Chuvangin, 
hei hi kan ngaipawimawh a, theihtawpin tan kan la a ni, mipuite’n buk tlingloa an lak lohna 
atan. Retailer-te pawh hian hralh bang an nei tawh dawn lo hi a lungngaihthlak mai thei a, 
retailer te hi an margin 50 paise/kg kan pek pawh hi tihsan a tul dawn a ni, an 
khawngaihthlak kan ti a. Rawtna te pawh sorkarah thlen reng a, chu chu tuna kan dinhmun 
a ni e, Pu Speaker. 
 
SPEAKER   : Awle, Zawhna leh Chhanna hun a tawp a, Minister 
statement ah kan kal ang a. 
  
 Zoram Medical College-a doctor zirlai thih thu-ah Minister zahawm tak Dr. R. 
Lalthangliana’n, Health & Family Welfare Department changtu anihna angin, Kan Dan 60-
na hmangin statement siam House-ah a rawn dil a, kan remti a. Dan ang a ni a, tunah 
Minister zahawm tak, Dr. R. Lalthangliana ka sawm e. 
 
DR. R. LALTHANGLIANA, MINISTER : Pu Speaker, ka lawm e. Nimin 24th 
February, 2021 chhun dar 12:00 vel khan Zoram Medical College-a zirlai duhawm tak mai 
Nazar Chakma, kum 21 chu ZMC hostel-ah thia hmuh a ni a. Hemi chungchanga thil 
awmdan kimchang chu hetiang hi a ni:- 
  
 Nazar Chakma s/o Santi Fride Chakma, Chawngte hi Mizoram State quota in Ni 
31.7.2019 khan ZMC Falkawn-ah MBBS zir turin admit a ni a. 1st Professional MBBS result 
hi Mizoram University chuan Ni 23.2.2021 khan a tichhuak a, chutah chuan Nazar Chakma 
hi a pass zo ve lo a ni. A room-mate in a sawidanin, thil duhawmlo tak thlen ni hian Nazar 
Chakma hian tukthuan pawh (nimin zing tihna anih chu) a ei lova, a room-mate chu 
badminton khel turin nimin zing dar 10:00 khan room a chhuahsan a. A inkhel zo, dar 12:00 
vela a haw chu an room chu chhunglam atanga a inkalh tak tlat avangin hostel enkawltute 
punin kawngkhar an tichhe ta a. An han luh chuan Nazar Chakma chu hruizen hmanga a lo 
inkhai an hmu a, rang takin an la thla nghal a, Hospital panpui nghal a ni. Doctor leh 
thawktute’n theihtawp an chhuah chung pawhin chhan hman a ni ta lo a ni. Nazar Chakma 
thih thu hi hriat anih veleh hian Zoram Medical College-a thawkte’n buaipui ngai chi hrang 
hranga buaipui nghalin, Kulikawn Police Station hriattir nghal a ni a, anni chu rang taka a 
hmun thleng nghalin tihtur tul hrang hrangte kan Police te pawh hian an ti nghal a. Police 
lam leh Nazar Chakma chhungte hi telephone in an inbe tawn reng a. Tin, Nazar Chakma 
room-mate, Chakma, ama hnampui-in thil awmdan a sawite chu an pawm tlangin he thihna 
chungchangah hianin tumah rinhlelh tur awmin Nazar Chakma chhungte hian an hre lo a ni. 
Chuvangin, mitthi chhungte duhdanin postmortem ani ta lova, a ruang dahna tur kuang 
mawi tak Falkawn YMA ten an buatsaih a, thil tul leh pawimawh zawng zawngte tihfel anih 
hnuah nimin tlai dar 4:45 vel khan anmahni chenna khua Chawngte panpui ani ta a ni. 

 ZMC chuan Registrar hovin an zirlai boral ta thlahna hun hi nimin tlai khan an 
hmang a. A phurhna tur motor leh a zuitu tur motor engkim an ruahman vek a, zirlai eng 
emaw zatin an thianpa ruang hi an khua Chawngte thlengin an zui a, kan hriatzui dan chuan 
tukin zing dar 3:00 bawr khan Chawngte hi an thleng tih report kan dawng a ni. Ka lawm e. 
 
SPEAKER   : Awle, hei hi sawi zui tur a nilova. Tin, pakhat puan 
duh ka neih chu – Hei, kan Minister zahawm tak Health Department changtu Dr. R. 
Lalthangliana’n Memberte hriselna ngaipawimawhin tun Session chhung hian free medical 
check-up neih a thain a hria a, ruahmanna min lo siampui la tiin a rawn ngen a, a lawmawm 
khawp a. Kan remchan dan angin kan Commissionerate leh doctor-te nen lo tiho se, chu chu 
ka han puang duh a ni. 
  
 Awle, tunah chuanin Laying of Papers-ah kan kal ang a. Pu Zoramthanga, kan Chief 
Minister zahawm tak, Finance Department changtu ni bawkin heng - 

i) Finance Accounts 2018-2019, Volume-I relating to Government of Mizoram. 
ii) Finance Accounts 2018-2019, Volume-II relating to Government of Mizoram. 
iii) Appropriation Accounts 2018-2019, relating to Government of Mizoram. 
iv) State Finances Audit Report of the Comptroller & Auditor General of India for the 

year ended 31st March, 2019 relating to Government of Mizoram. 
v) Economic Survey (2020-2021) Government of Mizoram. 

        
 House ah Lay turin ka sawm e. 
 
PU ZORAMTHANGA, CHIEF MINISTER : Pu Speaker, i remtihna leh 
House remtihnain, heng – 

i) Finance Accounts 2018-2019 Volume-I relating to Government of Mizoram. 
ii) Finance Accounts 2018-2019 Volume-II relating to Government of Mizoram. 
iii) Appropriation Accounts 2018-2019 relating to Government of Mizoram. 
iv) State Finances Audit Report of the Comptrollert and Auditor General of India for 

the year ended 31 March 2019 relating to Government of Mizoram. 
v) Economic Survey (2020-2021) Government of Mizoram te,   
i) He House dawhkanah ka rawn Lay e. 

 
SPEAKER   : A copy kha dawnkanah han sem nise. Han sem  
rawh ule.    
 
 Pahnihnaah, hei, Pu Lalduhoma alo awm tak loh avangin Public Accounts 
Committee Chairman kha kan House Leader zahawm tak kan Chief Minister nen inrawna 
decision siamin, Member zahawm tak Pu Vanlalhlana chu Chairman ani ta a. Tunah, Pu 
Vanlalhlana, Chairman, Public Accounts Committee-in, “Statement of Action taken on the 

Further Recommendation of Public Accounts Committee contained in the 6th Action Taken 
Report, 2020 relating to Taxation Department” chu House ah rawn lay turin ka sawm e. 
 
PU VANLALHLANA : Pu Speaker, i phalna leh he House zahawmtak 
remtihnain, “Statement of Action taken on the Further Recommendation of the Public 
Accounts Committee contained in the 6th Action Taken Report, 2020 relating to Taxation 
Department” hi ka rawn lay e. 
 
SPEAKER   : A copy kha han sem u la. In chankim chuan, Member 
zahawmtak Pu Lawmawma Tochhawng, Chairman, Committee on Papers Laid on the Table 
in Statement on Action Taken by the Government on Further Recommendations contained 
in the 2nd Action Taken Report of the Committee on Papers Laid on the Table relating to 
Home Department, Finance Department, Higher & Technical Education Department, 
Environment, Forest & Climate Change Department and General Administration 
Department chu House ah lay turin ka sawm e.  
 
PU LAWMAWMA TOCHHAWNG: Pu Speaker, statement lay hmain i phalnain 
tawite han sawi hmasak ka duh a.  
  
 House zahawmtakah hian Member-te hian hun leh tha sengin bill hrang hrang kan 
sawiho hnuah passed a ni thin a. Act te hi hman a nih theih nana supporting rules & 
regulation notification siama House a lay leh thin tur a ni a. A tlangpuiin rules siam kawngah 
hian kan department te an vuaicha deuh thin niin a lang a. Tuna ka rawn lay tur statement 
ngei ah pawh hian kum 9 te, kum 6 te rules la siam lo a awm a ni. He mi kawngah hian 
department hian tan la leh zual se committee chuan a duh hle a ni. 
  
 Pu Speaker, i phalna leh he House remtihnain, “Statement on Action Taken by the 
Government on Further Recommendations contained in the 2nd Action Taken Report of the 
Committee on Papers Laid on the Table relating to Home Department, Finance Department, 
Higher & Technical Education Department, Environment, Forest & Climate Change 
Department leh General Administration Department” chu ka rawn lay e.  
 
SPEAKER   : Presentation of Reports ah kan kal ang a, a copy kha 
han sem u la. In chang kim maw?  
  
 Awle, First Report ah kan kal ang a, kan tih ve tur a awm a, “First Report of Rules 
Committee (2020-2021) of the Eighth Mizoram Legislative Assembly” hi Ni 9.10.2020-ah 
Speaker hnenah submit a ni tawh a. He Report hi Assembly Subject Committee-III pathum 
awm mek chu panga a siam remna a ni. Rules 229, Rules of Procedure and Conduct of 
Business in Mizoram Legislative Assembly in a tarlan angin, vawiin Ni 25 February, 2021 
hian House ah ka present e. A copy kha han sem u la.  

 Tunah Member zahawmtak Pu Vanlalhlana, Chairman, Public Accounts 
Committee-in, “The Eighth Report on Actions taken by the Government against the 
Recommendations contained in the Seventh report of Public Accounts Committee for the 
year 2014-2015 relating to Labour, Employment, Skill Development and Entrepreneurship 
Department” tih hi House-ah present turin ka sawm e. 
  
PU VANLALHLANA : Pu Speaker, i phalna leh he House house zahawmtak 
remtihna in he “Eighth Report on Actions taken by the Government against the 
Recommendations contained in the Seventh report of Public Accounts Committee for the 
year 2014-2015 relating to Labour, Employment, Skill Development and Entrepreneurship 
Department” hi ka rawn present e. 
 
SPEAKER   : A copy kha han sem leh u la. Tunah Pu Lawmawma 
Tochhawng, Chairman, Committee on Papers Laid on the Table-in, “The Third Report on 
Committee on Paper Laid on the Table (2020-2021)” hi House ah han present se la. 
 
PU LAWMAWMA TOCHHAWNG: Pu Speaker i phalna leh remtihnain, “The 
Third Report on Committee on Paper Laid on the Table (2020-2021)” hi ka House-ah ka 
rawn present e. 
 
SPEAKER   : A copy kha han sem leh ula. Tunah chuan Legislative 
Business ah kan kal anga.  
   
 Vawiin hian sorkar bill pahnih kan nei a, a bill copy kha Member-te hnena kan rawn 
sem lawk tawh a ni a, kan hriat vek tawh ka ring a. A hmasain “The Mizoram State Higher 
Education Council (Amendment) Bill, 2021” kan la hmasa ber anga. Tunah a bill neitu 
Minister zahawm tak, Dr. R. Lalthangliana’n House ah introduce rawn dil sela, ka  
lo sawm e. 
 
DR. R. LALTHANGLIANA, MINISTER : Pu Speaker, i phalnain, “The Mizoram 
State Higher Education Council (Amendment) Bill, 2021” hi he House ah ka introduce e. 
 
SPEAKER   : Awle, rawn dil rawh le. 
 
DR. R. LALTHANGLIANA, MINISTER: Pu Speaker, i remtihnain, “The 
Mizoram State Higher Education Council (Amendment) Bill, 2021” hi he House zahawmtak 
ina ngaihtuah turin i remtihna ka rawn dil e. 
 
SPEAKER   : Awle, Minister zahawm takin introduce a rawn dil a, 
kan remti em? Awle, kan remti a. Tunah rawn introduce sela, sawiho turin move nghal bawk 
se, kan Minister zahawm tak i lo sawm ang. 

DR. R. LALTHANGLIANA, MINISTER:  Pu Speaker, ka lawm e.  
   
 “The Mizoram State Higher Education Council (Amendment) Bill, 2021” hi a 
pawimawh khawp mai a, a hmanhmawhthlak viauna lai pawh a awm a ni tih hi he House a 
kan Member zahawm tak takte hian min hriatsak ka duh a ni. India ram pumah hian Higher 
Education enkawl tu bik University Grant Commission hian ruahmanna a lo siam tawh thil 
te a awm a. Chu chu Ministry of Human Resource Development-in higher education tih 
hmasawnna tur atana ruahmanna a siam pakhat chu, tunhmaa SSA kan tih ang chi centrally 
sponsored scheme a awm a, Rashtriya Uchchatar Shiksha Abhiyan (RUSA) tih a ni a. He 
scheme hi hmang tangkai turin State tinte hi min duh a, chumi kan implement na tura tih 
ngei ngei ngai kan neih chu State Higher Education Council din hi a ni a. State hian he 
Council hi kan ngaihpawimawh a tul viau mai a, kan nei lo anih chuan he RUSA hnuaia 
project te leh sum kan hmuhna turte hi a theih dawn lo a ni tih hi chiang takin min hriattir a 
ni. Chuvang chuan SHEC hi la din lo State te chuan kan din a lo tul ta a. Chuvang chuan, a 
hma thei ang bera Legislative Act nei tur a tih kan nihna angin vawiin ah hian he Bill hi kan 
rawn thlen a ni a. Hemi ang hian Mizoram State sorkar pawhin tunhma kan sorkar hma daih, 
2014 khan notification pawh a lo chhuah tawh a. Tin, keini pawhin May, 2019 khan 
corrigendum notification te pawh siamin kan kal chhoh pui ta a. 
  
 Tichuan kum 2017 khan, ‘Mizoram State Higher Education Council Act’ passed a 
ni a. He Act hi kum 2018, May 14th khan hman tan tura tih a ni a, notification te pawh a 
awm a. Amaherawhchu, he Act hmang tur hian thil pawimawh tak pakhat Draft Rules siam 
a lo ngai ta a. Chu chu Law & Judicial Department ngaihtuah turin kan thlen a, an han 
ngaihtuah khan a Principal Act nena han siamrem kha a harsa an ti ve khawp mai a. Chuvang 
chuan Drafting Committee ten ruahmanna an han siam khan kalpui kha a harsa an ti deuh a, 
hei hi ennawn leh ni se tih rawtna an lo siam ta a. Drafting Committee thar te pawh an han 
siam a, rin ai khan a lo rei duh a, nikum lam khan covid boruak nen duh angin kan kalpui 
rang thei ta lova. Amaherawhchu, a nihna takah chuan he amendment kan tih hi nikum, kum 
tawp lam khan Pu Speaker, hmanni lawk a kan in biak ang khan kan peih hman a. 
Amaherawhchu, nikum kum tawp lamah Session a awm hman loh avang khan kan pu lut 
hman ta lova. Chuvang chuan he kan amendment ah pawh hian ‘2021’ tihin kan rawn dah 
ta a ni. Nikum, kum tawp lamah kha chuan kan inpeih hman a ni. 
 
 Tin, he amendment-ah hian a zawnga za, a zavaia sawi vek chuan hun a awh rei deuh 
hlek dawn a, amaherawhchu thil tul thenkhat, amendment a tulna chhan hi point 4-5 vel han 
highlight lawk ka duh chu: He, Act 2017 hian Council 2, Advisory Council leh Executive 
Council nih phung a thliar fel lo viau hian kan hria a. Chuvang chuan Act hmun tam takah 
sawipawlh/ngaihpawlh theih tur awm chi siamthat ngai a tam avangin, khatiang khan amend 
turin kan han ti ta a. 
  
 Tin, a hrim hrimin a tawngkam hman, ‘terminology’ kan tih mai, ‘teacher’, 
‘student’, ‘college’, ‘university’ tihte leh thil dang dang hi sawifiah that ngai hrim hrim hi 

helaiah hian kan hmu nual bawk a. A dang lehah chuan ‘Advisory Council’ tih leh 
‘Executive Council’ tihah hian Vice Chairman a awm ve ve a, ‘Vice Chairman’ tih 
inziahnaah a tu zawk nge tih pawh chiang mang loa siamrem ngai ang chi kha Pu Speaker, 
a awm bawk a. Thil dang lehah chuan, Executive Council, Vice Chairman leh Member 
Secretary-te hi appoint an nih dan sawina section 5 leh 6-ah khan a awm a, chu chu a fuh 
chiah lovin kan hria a. Tuna Act 2017 hian heng mite hi Search Committee ina appoint tur 
niin a sawi a, mahse appointment pe tur chuan concerned Government Authority ni zawk 
awma ngaih niin, chutiang chuan kan rawn siam rem a. Section 8-ah Council Member-te 
pawh Search Committee atanga appointment pek tur anga sawi, khatiang chi kha enfel ngai 
niin kan hria a ni. 
  
 A dang lehah chuan, “Member term hun chhung hi kum 6 a ni ang a, an zingah 1/3 
te thlak zel tur” tihte kha Clause 8, sub-section 3-ah hian a awm a. Hei hi a taka hman dawn 
chuan a buaithlak a, a hman hlei theihloh niin kan hria a. chuvang chuan, “kum 5 term a ni 
ang” tihte leh eng eng emaw khalaiah khan ruahmanna thar kha kan han nei deuh a ni. 
  
 Chumi piah lamah chuan, Chairman leh Vice Chairman-te ban theih dan (removal) 
chungchang sawina Clause-9, sub-section 2 hi chiang zawka sawi a ngaia hriatna kan nei a, 
siam that rawt a ni a. Clause 4 ah pawh chiang lo ruai hianin sawi a ni bawk a, khalaiah khan 
omit tur neuh neuh kha kan nei a ni. 
  
 A dang lehah chuan Clause 13, sub-section 2 ah khan ‘salary’ chungchang a sawi a, 
Vice Chairman hlawh zat tur tihte, Vice Chancellor of University leh Member Secretary 
hlawh chungchangte, Prof. Vice Chancellor of University hlawh, khalai vel bawr kha kan 
chai nasa a, hetianga siam that rawt a ni a, “Vice Chairman and Member Secretary shall be 
salaried which will be subjected to terms and conditions as may be prescribed” tihte khan 
kan rawn thlak a ni. 
  
 Heng bakah hian a preamble-a sawi lan tawh, a hnua sawi nawn fo (repetition) hi a 
tam riau mai a, fimkhur a ngaiin kan hria a, khatiang correction ngai ang chi kha kan nei 
nual a ni tih kha ka sawi duh a. Hei hi a hmanhmawhthlak a.  
 
 Tin, RUSA project hi kan hria a, RUSA-I a lo tawp a, RUSA-II a lo kal chiah hian 
sum kan dawnna tur atan hei hi kan tih vat a ngai a ni tih kha ka sawi duh bawk a ni. Hei hi 
he House-ah hian kan sawi turah ngai ila, min pass puite pawh hi ka duh khawp mai a, a 
hmanhmawhthlak a. Tin, Cabinet-ah pawh uluk taka kan khel tawhte pawh a ni a, helaia a 
lo luh hma khan tih dan phung pangngaia tiin Pu Speaker, hei hi ka rawn thlen a ni.  
Ka lawm e. 
 
SPEAKER   : Awle, Minister zahawm takin a Bill-te a rawn 
sawifiah a, a rawn moved a, chu chu kan sawi ho ang a. Mi pakhatin minute engzat nge kan 
in pek leh ang le? Han rawt teh u.  

 Amendment a ni a, minute 5 in pe leh ila. Sawi tur nei deuh te chu duh leh kan in 
hrethiam leh ang a. Aw, minute 5 i ti mai ang aw. Tunge han sawi hmasa ang le? Member 
zahawm tak Dr. F. Lalnunmawia ka sawm e.  
 
DR. F. LALNUNMAWIA : Pu Speaker, ka lawm e. Higher & Technical 
Education Department changtu Minister zahawm takin bill a rawn introduced, “The 
Mizoram State Higher Education Council (Amendment) Bill, 2021” hi tul hlein ka lo hre ve 
a. He State Higher Education Council hi mithiam tak takte awmna a ni a. Tin, zirna sang 
lam, College leh University enkawltu pawimawh tak mai anni a. Minister zahawm takin a 
rawn tarlan ang khan, 2014-ah din a lo ni tawh a. Tin, 2017-ah Council Act kha duan a ni a, 
amaherawhchu duhthusam lo leh fel fai tawk lo te kha a lo awm nual a ni tih kha a rawn 
sawi a. Duhthusam lo lai siamthat tura a rawn introduce kha tul hlein ka lo hre ve a.  
 
 Pu Speaker, kan hriat hlawm ka ring a, Mizoram Higher Education tihchangtlun nan 
hian RUSA scheme atangin sum tam tak a lo kal a. Central Scheme a ni a, hei hian college 
building tihchangtlun te, zirna hmanraw tha zawk teaching equipment leh facility tha zawk, 
hostel tha zawk, class room (smart class room) tih te tam tak kha a rawn keng tel a ni. Hei 
hi thil tangkai tak a ni a, chumi lo buaipuia heng hmasawnna hna thawk tur hian State Higher 
Education Council din a lo ni hi lawmawm hle in ka hria a.  
  
 Tin, Pu speaker, kan hriat angin nikum lam leh a hmasa lamah te pawh Subject 
Committee chuan heng RUSA Scheme hnuaia hmalakna hrang hrangte kan enkual a, 
Mizoram hmun hrang hrangah te kan kal a, hmalaknate pawh a hmuhnawm a, nasa takin 
college ten hma an sawn pui a ni, he RUSA Scheme hi. Mizoram College-te hmel pawh 
nasa takin a tidanglam a. Hemi kawnga Department leh Minister hoa hmalakna te hi a 
ropuiin fakawm ka ti a. He a dan, a Council hi a dawhthleng lai tak kha a ni si a. Tin, Council 
Member Secretary leh leh a memberte ruatna leh a ‘terms and conditions’ chungchanga 
felfai tawklo awm te siamthat thuai kha thil pawimawh leh tul tak niin ka hria a. Hetianga 
Minister zahawm takin chung ‘a dawhthleng’ kan tiha hamthatna tam tak college 
hmasawnna tur RUSA atanga lokala a dawhthleng fel tawk lote siamtha tura a rawn 
introduce hi a pawimawh hle in ka hria a, chu chu ka han thlawp a ni e. Ka lawm e.  
 
SPEAKER   : Member zahawm tak Pu Vanlalhlana kan sawm leh e.  
 
PU VANLALHLANA  : Pu Speaker, ka lawm e. He amendment bill hi kan 
hmu hma a, ngun takin ka lo zir a. Minister zahawm takin a sawi ang khan RUSA te, 
National Education Policy, 1986 te, University Grant Commission ten he Higher Education 
Council din hi a demand tlat a ni. Chutiang khawpa pawimawh chu a ni a, thil thar a ni vak 
lova. Amaherawhchu sorkar zawk hian a ngaihthah in ka hria a, a tir atangin Statutory Body-
a din tur niawm takin a lang a. Chutihlaiin Executive Order-in May 13, 2014-ah din a ni tlat 
a. Amaherawhchu Statutory Body a nih loh avangin a pawmtute’n an pawm lo a ni ang, 

2017-ah he House-ah hian Act hmang a passed a lo ni ta. Tichuan, Higher Education Council 
chu hotute, hmunpui lama mite pawmin kan lo nei ta a ni.  
 
 He Amendment Original Act ah hian section 24 a awm a, amend tura an rawn 
proposed hi section 12 a ni a, Act pakhata amendment tam pawl tak a ni ang a, a chanve hi 
amendment rawtna a lo lut a ni. Tin, a section-a en phei chuan, section 34 (a total-in) 
amendment tura rawn proposed a ni a, ka rilru te te chuan, heti khawpa amendment ngai 
tam hi chu a pumpui hian enga tinge draft thara rawtna thar hi an rawn siam mai loh aw, 
tihte ka ngaihtuahnaah chuan a awm hial zawk a ni.  
  

State zawng zawngin Higher Education Council an neih a tul ta a, Mizoram pawn 
kan nei a, state dang pawhin an nei a. Kan neih dan hi a in ang lova, pahnih pathum ka han 
enchhin a, keini hian Advisory Council pakhat kan nei a, Executive Council pakhat kan nei 
bawk a, council pahnih hi a awm a ni. State dangah chuan Executive an nei mai a, keiniah 
hian Advisory Council kan nei a, Chariman-ah Chief Minister niin Higher Education 
Minister chu Vice-Chairman a ni a. Kum khatah vawi khat Sitting a nei a, advisory body 
angin. Body dang leh kha Executive Council tih a ni a, Higher Education Minister kha 
Chairman niin official dangte nen member an ni ta a. A ‘terms of reference’ en hian State 
dang hi chuan ‘thla thum chhungin vawi khat Sitting a nei tur a ni’ tih hi mandatory in a 
awm a ni. Hei hi kan Act ah hian a awm ve miahlo mai a, a nihna takah chuan, Higher 
Education Council heti khawpa pawimawh si hi Mizoram-ah chuan a langsar lo viau a ni. 
Sitting pawh an nei ngai vak lo, a nihna takah chuan; official ten rawtna an siam kha chuti 
taka detail-a discuss lo hian Higher Education Council hmingin an forward mai nite pawhin 
a lang deuh a ni. Chuvangin, a tak taka function tur chuan ‘thla thum danah vawi khat an 
meeting tur a ni’ tih ang te hi chu awm ve se tha in ka hria a. 
 
 Dan tha tak a ni a, hemi hmang hian pawisa tam tak Higher Education tih changtlun 
nan leh tih hmasawn nan a lo kal thei a ni tih pawh kan hria a, chuvangin pawm loh ngawt 
thu a awm lova. Tin, Minister ten hetianga amendment an rawn moved hi pawmloh ngawt 
thu a awm lo. Amendment tura an rawn rawtna pawh hi rawtna awm tak tak te pawh a ni a, 
chuvangin thahnemngaih thilah critical ang deuha lang te pawhin kan sawi a, he Act hi Act 
tha tak a ni. Kan pawmpui ang, kan pass ang, amaherawhchu a nih ang hian hman tangkai 
ni teh se. Member-te pawh ruat dan tur ang chin kha a awm a, political appointment awm 
miah lo academic line hlir, mi thahnemngai leh experience neite ruat tur a ni tih dan te pawh 
a awm a.  
  
 Tin, Search Committee formation leh Search Committee in an tih tur pawh chiang 
kuang fel fai takin a inziak vek a ni. Hengte hi zawm ni se, i hmang tangkai hram ang u, tih 
kha Pu Speaker, ka sawi duh a ni e. Ka lawm e. 
 
SPEAKER   : Member zahawm tak Dr. Vanlalthlana ka sawm e.  

DR. VANLALTHLANA  : Pu Speaker, ka lawm e. Kan Group Leader a ding 
tawh naa thil pawimawh buaipuiin ka lo chhuak lawk a, ka han ding ve leh mai ang e. 
  
 Hei, Mizoram State Higher Education Council Amendment Bill, 2021 rawn lut hi a 
lawmawm ka ti a, keini college lama hnathawkte kan lo ni a, he lampang te hi kan lo 
ngaihven zawng te alo ni ve a. Tin, hetia a rawn kal takah chuan a Act puite kan chhiar ve 
a, tuna siam that tur an tih ho hi a tha ka ti a, pass ngei pawh a tha ka ti a, ka  
rawn thlawp a ni.  
 
 Chutah chuan, a Act pui lamah hian 2017 ami Act ah khan, section 3, sub-section 4, 
Executive Council Member ho kha heta Member atan hian, hei, ‘Representatives from Civil 
Society’ tih bracket ah ‘Central YMA’ tih nghal tawp te a ni a. Tin, a dawt lehah chuan, 
‘Representative from Arts’ tih tawp te kha a ni a, hei hi chu siamthat ngaiin ka hria a. State 
dang Act ho ka han zir a, ka theih ang ang ka ti khawm a, a ang deuh ber chu Tripura ho in 
an Act neiha kha section 4-ah khan, “Representatives from the field of Arts, Science & 
Technology, Culture, Civil Society” tih vel kha clause khatah khan a awm a, khami kha an 
pawt darh deuh ta niin ka hria a. “Representative from Arts” han tih tawp kha chu kawl reng 
atan chuan a fuhlo deuhin ka hria a. Tin, ‘Central YMA,’ han tih nghal, ‘MCTA, MHIP’ tih 
ang te, ‘representative from Woman Organisation’ tih angte, ‘Women Commission’ tihte 
kan nei ve a. A remchang zawk anga tih tur angte a awm thei a ni a. Hei hi chu tlema 
tihdanglam a thain ka hria a. Tin, a thu ah pawh, ‘Representative from the field of Art and 
Literature’ tih emawa han dah ni thei ta sela, State dang Act ah pawh ‘Representative from 
prominent organizations’ tih te, ‘Civil Society’ ti tein an han dah a, kawh nghal run neilo 
deuh khan a tha ang em aw, tih te kha. A hnuai section 16-ah pawh, ‘representative from 
culture’ tihte kha a awm a, kha kha chu a zialo lam deuh niin ka hria a, siamthat hram dan a 
awmin ka ring a.  
 
 Tin, Pu Vanlalhlana rawn sawi ang khan, a ‘Act’ hian ken tel tam tak a nei a, Vice 
Chairman hlawh tura kha University Vice Chancellor-te hlawh ang zat tur a ni a, Member 
Secretary kha Pro-Vice Chancellor hlawh tur a ni. Tin, Secretariat hran a nei tur a ni tithe. 
Tin, hemi hnuaiah hian ‘Centre for Research and Policies, Higher Education’ tih te, 
‘Curriculum Development Centre’ leh Centre hrang hrang kha a rawn ti a, sum sen tur tam 
tak a awm a. A taka hman theih pawh hi a then chu ni mahsela, a taka kan hman theihloh 
tam tak a awmin ka hria. A ‘Act’ te chu a awm a, amaherawhchu sum a harsa a, kan zirna 
sang zawk enkawlna atan hian a tangkai dawn khawpin ka ring a. Sawi tawh angin 
Committee ko lemlo in staff lam leh Officials lam tang tein remchan dan anga pawisa te 
pawh buaipui mai te pawh a lo ni thin a. Tunah chuan awmze nei deuh zawkin meeting-te 
pawh, tuna regulation ang pui pui lo deuh pawh, hripui neih vangte pawh a ni thei ang a, 
khatiang lo meeting pangai deuh hlek neia tih chhoh ni thei se a lawmawm ngawt ang. Ka 
lawm e. 
 
SPEAKER   : Member zahawm tak Pu B.D. Chakma i lo sawm ang. 

PU B.D. CHAKMA  : Pu Speaker, ka lawm e. Sawi tur tlem ka nei a, heta 
amendment section 3, sub-section 6 original clause (xii) hi, ‘representative from industries’ 
tih kha, a thar zawkah kha chuan, “Two representatives from College Faculty Association” 
tih a ni a. Tin, original clause (xiii) ah, “representative from occasional education and skill 
development” tih kha, hetah hian, “Member - One nominee from Goverment of India, 
MHRD” tih a thlak a ni a. Hei, Industry, Occasional Education leh Skilled Development hi 
Higher Education hnuaiah a awm dawnlo tihna em ni tih kha ka zawhna a ni a. 
  
 Tin, amendment section 6 ah hian patent error awmin ka hria a, amendment section 
4 section, clause (ii), page no. 5 amendment ah khan, ‘The Search-cum-Selection Committee 
will be three Members” a ti a, hei hi “will be of three Members’ tiin dah zawk ila, tichuan 
“will be of three members of eminent academic/public…..” tiin awm zawk se, Pu Speaker. 
Ka lawm e. 
 
SPEAKER   : Tunge sawi leh ang? Awle, Pu Andrew H. Thangliana, 
Member zahawm tak lo sawm ila. 
 
PU ANDREW H. THANGLIANA:  Pu Speaker, ka lawm e, Higher Education 
Council din a pawimawh zia te ka hma ami ten an rawn sawi tawh a. RUSA fund kan hmuh 
theih nan leh Higher Education Institution te’n hmasawn na atan an mamawh zia te kan hria 
a. Tlema ka sawi zau deuh hlek ang a. 
  
 RUSA hi Institution tam tak kan tlawhnaah pawh hlawkpui an tam em em laiin, kan 
sorkar timualphotu a nihna lai te pawh a awm ve a. RUSA fund entirnan, Pukpui 
Engineering College Prime Minister meuhin a rawn hawn tawh tun thlenga la function lo 
lai te, a ram leh a hnam, sorkar ang pawhin a mualpho thlak mang e aw tihte ka rilruah a 
awm ve mai mai a. Tuna Higher Education Council kan han din mek hian Central fund kan 
hmuh te a vil zui ang a, Central fund atanga din Institution te a enpui zel dawn em tih laite 
ka rilruah a lang bawk a. Tuna Amendment Bill kan introduce hi a object and reasons te ka 
han chhiar a, thumal sawifiahna ambiguous tak tak, kawng hrang hranga hrilhfiah theih anga 
awm te, tin, thumal (word) redundant depurative kha kan Minister zahawm takin a sawi 
tawh ang chi hi chu siam that ngei ngei ngai a nih zia leh amendment a tul zia sawilan pahin 
ka support hle a ni, tih kha ka sawi duh a ni e. Ka lawm e. 
 
SPEAKER   : Member zahawm tak Pu H. Biakzaua i lo sawm ang 
 
PU H. BIAKZAUA  : Pu Speaker, ka lawm e. “The Mizoram State Higher 
Education Council Amendment Bill, 2021” a lo lut hi a lawmawm ka ti khawp mai a. Mahse 
sawi tak ang khan a sawisel zawng ni loa ka sawi lan ve duh hrim hrim chu, ka hmalamah 
pawh khan an sawi tawh tho a, a ‘Principal Act’ hi a pan ang reng khawp mai a, Mizo phek 
chhiara phek 5 a ni mai a. Amendment tura kan dah nen a inzat deuh thaw em aw tih turin 

50% vel chu amend a ngai a. Tin, kan amendment tur hi a tlangpuiin substitution leh 
omission deuh vek a ni mai a. Mahse department leh a changtute’n uluk takin an lo zir a, 
‘Principal Act’ tlemteah amendment a awm tur hi tha hle turah ka ngai a ni. ‘Principal Act’ 
hi repeal hial ngai tur khawpin 50% deuhthaw amendment a lo awm ta niin a lang. Tin, a 
Bill min pe hma bawk a, ka lo study ve a, thil tangkai tak leh tha tak tur a ni a, Principal Act 
enchian chuan ‘a lo intu lo hle mai tih turte a lang nualin ka hria. 
  
 Tin, he Bill hi, Principal Act-a thil lang tawh leh awm tawh bak chu financial 
implication engmah awm tur a ni chuang lova, chuvangin, repeal lova taima taka 
amendment zawnga an rawn siam chhuak hi a tha ka ti khawp mai a, pass ngei atan ka 
support a ni. Ka lawm e. 
 
SPEAKER   : Member zahawm tak Dr. Vanlaltanpuia ka  
sawm leh e. 
 
DR. VANLALTANPUIA : Pu Speaker, ka lawm e. Kan Minister zahawm takin 
“The Mizoram State Higher Education Council (Amendment) Bill, 2021” a rawn pulut hi a 
lawmawm ka ti a, a chanpuitu Vice Chairman, Higher & Technical Education Board ka 
nihna angin tlem han supplement ve thain ka hria a. 
  
 Kan hriat angin he Bill hi siamthat ngei ngei ngai a nihna kha a rawn pholang tawh 
a. Achhan chu kan competent authority pahnih, MHRD leh UGC-ten an mandate angin, 
fund kan state-a college leh higher institution tena an chan theihna tur gateway RUSA a lo 
awm a. Chumi kan zuk neih theihna tura drafting committee-te’n an han enchian khan 
Principal Act lo tanpuitu, a implementation atana a ‘Rules’ kha alo dik hlel tih a ni a. 
Chuvang chuan, vawiinah hian rawn chhawp chhua a ni a. Sawi ang khan a fel hlel nate a 
lo tam riau a, chu chu vawiina kan rawn chhawp chhuah chhan hi a ni a. 
  
 He House-in kan hriat atana pawimawh tak chu, UGC hnuaia college in affiliate 
zawng zawngte hian NAAC (Accreditation Council) kaltlang loh chuan emaw, assesment 
evaluation an kaltlang loh chuan fund a dawn thei tawhloh tih a ni a. Chuvang chuan, 
Mizoramah, tunhnaiah pawh hian he RUSA scheme hi kan hmang tangkai em em mai a. 
Kan state-in college sum a pek theih loh tur tam tak hall lian tha pui puite, student’s capacity 
pawh an tihpun theihna chu he RUSA fund kan lak atang hian a ni. 
  
 Tin, vawiin hian kan House han hrilh ka duh chu, RUSA scheme hi kum liam ta 
khan tawp tawh tur a ni a, mahse hon. Minister, Dr. R. Lalthangliana hian central-ah DO 
letter ziakin, keini state te ho phei chuan kan hman tangkai ziate leh hei hi tawp mai thei a 
nih loh thute a zuk a thlen a. Mak ang reng deuh mai chu, keini deuh chauh hi he programme 
tisei leh tura ngente pawh kan ni mai thei a. Chuvang chuan, tunah hian he RUSA scheme 
hi a la kal ta reng a ni. Mizoram state pawh hian tha kan thawh nasa hle mai a, kan Minister 

pawh hi he scheme, India ram pumpuia hman chhunzawm tura tha thawhtu pawimawh tak 
a ni tih hi he House zahawm takah hian ka sawi lang duh a. 
  
 He Amendment hi thil tul tak a ni a, achhan chu, a Principal Act leh a Rules-ah khan 
inzawm rem mang lo thil a lo tam avangin vawiin a mi hi kan rawn chhawp chhuak ta a ni 
a. Chuvang chuan, hei hi hun lo kal zel tur atana kan Institution tha hote ina fund an lak 
theihna tur kawng pawimawh tak a ni a, kan state sum ni lo hmanga kan institution-te kan 
thuamthatna tur a nih avangin thil pawimawh tak a ni a. Vawiina Amendment tura Bill rawn 
putluh a ni tha hlein ka hria a. He House hian min pawmpui ngei se tiin ka rawn thlawp a ni 
e. Ka lawm e. 
 
SPEAKER   : Sawi tur kan la awm em? A sawi pawh khan inthlawp 
vek mai a. Sawi tur kan awm tawh loh chuan Minister zahawm takin a Bill rawn wind up-a 
House pass pui turin rawn dil nghal se. I lo sawm ang. 
 
DR. R. LALTHANGLIANA, MINISTER: Pu Speaker, member zahawm tak tak 
pasarih laiin kan Amendment Bill hi kan han sawiho a, a lawmawm ka ti khawp mai a. 
Sawitute chungah lawmthu ka sawi a, sawi ve lote pawhin tha kan ti tlangin ka hria a, ka 
lawm khawp mai. Tawi te te a thil sawifiah ngai lai a awm a. Statutory Order hmanga din a 
nih loh chhan kha, ka sawi duh lawk chu Executive Order hmanga hmanhmawhthlak deuh 
taka chhuah a nih avang khan din a ni ta a. 
  
 Tin, kum 2-5 inkar chhung legislate tura tih kha a ni a, kan sorkar hma thil kha a ni 
a, kum 2017 daih tawh a legislate ni ta kha a ni a. Chuvang chuan hei hian a nghawng pakhat 
chu 2018-ah pawh kum hmawr te, December-ah vawiina sorkar hi kan han ding tan ve a, 
2019 angah ngai ta ila, 2020 kum bul atangin COVID-in min nuai a, meeting a awm hlei 
thei si lova. Kan Member zahawm tak Pu Hlana sawi pawh kha a buaithlak ve bawk a, chung 
chuan harsatna min siam a. Amaherawhchu Pathian khawngaihna azarah dam tein kan awm 
a, tluang tak Covid boruak te a ziaawm chho zel anih chuan meeting zing taka han neih kha 
a theih chiah loh pawhin, thla 3, thla 4 danah emaw meeting koh a that ka ring  
khawp mai a.  
 
 He bill hi a pawimawh em em mai a, hei hi kan tihfel chuan thil engemaw tam tak 
nghawng a nei dawn a ni tih kha kan sawi duh a ni. Tin, kan Member zahawm tak tak dangte 
khan in sawi kha a awm a, ka lo note zel a, thenkhat chu error chhe te te han siamrem mai 
tur ang chite pawh kha a awm bawk a. Tin, ‘representative of culture’ han tih teh tawp kha 
a zau em mai tih laia pawh kha, hei hi, mak deuh chu, a guidelines ah hian an dah ve tlat 
mai a, culture preserve nan khan zau deuh kha an dah nge ni, kha mi en deuh khan kan lo ti 
ve bawk a.  
 
 Tin, chu bakah chuan, “NGO representative of Central YMA” kan tih leh thil dang 
dang kha chu, hemi amendment-a hi kan peih fel chuan rules tam tak siam tur la awm dawnin 



115 
 
ka ring a, khang kha nakinah kan cater thei turah ngai ila. Ni e, ‘Advisory Council’ tih hi 
hmun tam takah chuan an nei lo tih kha a dik chiah a, ka hriat chinah chuan Kerela hian an 
nei ve thung a ni, hei hi ka hriat deuh a ni a, a dang pawh nei an awm in ka ring a.  
 
 Tin, thildang leh chu, RUSA-I leh II implement dawn hian trade proposal leh plan 
te hi Executive Order hmanga Council din khanin sawihona kan nei thin a, khami approval 
nei khan thil kha a kal thin a. Engpawh ni sela, RUSA-I  tawp tur kha India sorkar pawhin 
ngaihtuahna alo hmang em em lo a, II hi engtin nge ni zel dawn tih ngaihtuahna kha an seng 
manglo deuh a, nikum 2019 kum tawp lam khan, beneficiary ah hian keini Mizoram hi a ber 
State zinga mi kan nih ka ring a, infrastructure ah ‘Best Performing State’ kan ni ang em aw 
ka hre lo a, ‘in niin kan hria’ te chu min han ti a, mahse ziakin a awm lova, a lawmawm a.  
 
 Tin, chumi piah lamah chuan, Pu Speaker, lawmawm em em chu, RUSA hnuah hian 
‘faculty’ kan ti a, Assistant Professor, zirtirtu UGG scale hlawh hi min rawn tum sak a, ka 
hriat sual loh chuan India ram pumah ‘RUSA Teacher/Assistant Professor’ kan tih ang 200 
bawrah hian Mizoram hian kan chang tam khawp mai a, 72 sanction kan hmu a, a lawmawm 
danglam khawp mai. State dang chuan zirtirtu an hmu ve lo tluk deuh niin ka hria, ka lawm 
khawp mai a, hei hi kan vanneihna tak ni te pawhin ka hria a, ka tarlang lawk  
duh bawk a ni.  
 
 Engpawh nisela, “a Principal Act hi a pan si a, 50% deuhthaw a ni” tih laia kha, thil 
han chin han chin chuan kan ching uluk ve deuh a, kan lut thuk ve deuh a, a neuh neuh, 
“Heti zawng hian ni se, zirna tha (Academic Excellence) awm tur chuan” tih kan ngaihtuah 
nasa ve ang reng a, khami kan ngaihtuahna zawnah khan fel tawklo kan hmu tam ve deuh 
a. Chuvang chuan heng hi belh/paih ni se tih a kha kan rawn ti tam ve bawk a ni. Kha kha 
kan hrethiam tlang ang a, nakinah phei chuanin consultative committee -in kan hmalak dan 
tlangpui tepawh hi min thlirpui a tha maithei.  
 
 Awle, engpawh nisela, kan ‘New Education Policy’ bawk hi han sawi leh ta ila. Hei 
hi alo awm bawk a, tunah chuan India ram khawiah pawh an uluk em em a, college-te pawh 
hi buk taka awm tir hi an tum a, zirlai 2000 bawr vel college khatah, tunhmaa 
‘comprehensive’ kan tih ang deuh khan merge khawma khatia tih te kha an duh dan te a ni 
a, a takah chuan a theih si loh a. Engpawh ni sela, ‘Academic Excellency’ hi eng kawng 
pawhin kan ‘New Education Policy’ tum anihna zawnah khan khami address zawng khan 
hmalakna hi kan kal a ngai dawn a. Nichina kan Member zahawm tak, Dr. Tanpuia, kan 
Vice Chairman, Higher & Technical Board sawi ang deuh khan, college pawhin exam kan 
bei mek a ni. NAAC team an lo kal a, uluk takin tumah duhsak bik nei lovin kan performance 
hi a hmunah an rawn en a, uluk takin mark min rawn pe a. Tun hnaiah phei chuanin College 
pakhat kan hriat lar em em loh, Pu Speaker, nang phei chuan i hunlaia i hmalakna pawh kha 
a niin ka hria a, MCON, Falkawn pawh saw, thil lawmawm deuh chu hmanni lawk khan 
NAAC ho hian an rawn evaluate ve a, ‘D’ ah an lo hlang ve nawlh mai a ni, a lawmawm 
khawp mai. ‘D’ a direct-a han dah hi thil harsa deuh a ni a, a next ah ‘A’ kan nih chuan 

infrastructure grant leh thil dang tam tak kan dawng thei dawn a ni tiin kan infuih mek a. 
Health Department hnuai tho kha a ni a, ‘College’ tia kan tlang hriat tawp piah lamah pawh 
he thil hian a zuk huam thei turah pawh ngai ila a tha awm mang e.  
 
 Sawi dawn chuan sawi tur tam tak a awm ang a. Bill dang te kan han nei a, kan 
Member zahawm tak tak ten uluk takin min ngaihtuahpui niin ka hria a, mahni In lamah te 
pawh. Hetianga sawihona tha tak kan nei te pawh hi a lawmawm takzetin ka hria a. 
Chuvangin, he, kan Amendment Bill, “The Mizoram State Higher Education Council 
Amendment Bill, 2021” hi Pu Speaker, he House-ah hian lungrual taka min pass pui turin 
Member te ka sawmin ka ngen leh a ni e. Ka lawm e. 
 
SPEAKER   :  Awle, Minister zahawm takin, “The Mizoram State 
Higher Education Council Amendment Bill, 2021” chu House pass pui turin a rawn dil a. 
Kan buk ang a, pass remtiin, “Remti” ti ula, remti lo kan awm em? Kan awm chuan “Remti 
lo” ti ula. Remti lo kan awm lo a. 
  
 Tunah chuan, “The Mizoram State Higher Education Council Amendment Bill, 
2021” chu House-in lungrual takin a passed ta a ni. 
 
DR. R. LALTHANGLIANA, MINISTER: Pu Speaker, ka lawm e. 
 
SPEAKER   : Pahnihna-ah kan kal leh ang a, tunah, “The Mizoram 
Licensing and Regulations of Private Veterinary Hospitals and Clinic Bill, 2021” chu a bill 
neitu, Dr. K. Beichhua, Minister zahawm tak-in House-ah introduce phalna rawn dil se. 
Amah ilo sawm ang. 
 
Dr. K. BEICHHUA, MINISTER: Pu Speaker, ka lawm e. Pu Speaker, i remtihnain he 
House zahawm takah hian, “The Mizoram Licensing and Regulations of Private Veterinary 
Hospitals and Clinic Bill, 2021” introduce min phalsak turin ka lo dil e. 
 
SPEAKER    : Awle, Minister zahawm takin introduce a rawn dil a, 
kan phalsak em? Awle, kan phalsak a, tunah han introduce sela. 
 
DR. K. BEICHHUA, MINISTER: Pu Speaker, ka lawm e. Pu Speaker, Bill chu ka rawn 
introduce a, move min phalsak nghal turin ka lo dil e. 
 
SPEAKER    : Awle, rawn move sela, tunah i lo sawm nghal ang u. 
 
DR. K. BEICHHUA, MINISTER: Pu Speaker, ka lawm e. Kan hriat angin khawvelah 
hian Veterinary Science leh Medical Science te hi nasa takin hma a sawn a. Chu 
hmasawnnaah chuan keini pawh kan tel ve a ni kan ti lo thei lova. Kan ramah hian 
Veterinary College te, Medical College hial te pawh kan lo nei tawh a, hmalak tur tamtak a 

awm chho mek zel bawk a. Mihring leh ran natna kan inkai chhawn ‘Zoonotic Disease’ kan 
tih te hi tunlai khawvelah hian a pung chho zel emaw tih turin kan khawvel hian a experience 
chho zel a ni. 
  
 Chutiang a nih avang chuan, heng lama hma nasa taka kan lak hi a ngai a. Veterinary 
Hospital din tawh te kan nei a, kan ranvulhte a lo hrisel chuan mihring pawh kan hrisel a ni. 
Chuvang chuan, heng private hospital kan neih tawh ang te, kan la neih chhoh zel turte hi 
uluk taka enkawl a, sorkar kaihhruaina hnuaiha License mumal tak peka, regulation tha tak 
neia monitoring nena tih hi a tul takzetin ka hria a. Chuvang chuan, he bill “The Mizoram 
Licensing and Regulations of Private Veterinary Hospitals and Clinic Bill, 2021” hi he 
House zahawm takah hian Member zahawm tak tak te’n min pawmpui hi a tul takzetin ka 
hria a, chung atan chuan Member zahawm tak takte he bill hi uluk taka min sawihopuiin 
min pawmpui ngei ula, tih vawiin ah hian Pu Speaker, ka rawn ngen a ni.  
 
 Chutiang chuan, he Bill hi bung 7-a then a ni a, a tlangpuiin hetiang hian tawi te te 
in han sawi ta ila – 
 
 Chapter I – Preliminary, Short Titles, Extent and Commencement leh  Definition;  
 Chapter II - License and Licensing Authority Granting or Renewal of License, 
Licensing Authority and Application for License,   Refual to Issue etc., Renew License and 
Appeal from Refusal to Issue a License; 
 Chapter III - Condition for Granting License, License grant dan tur kan rawn duang 
a. General Requirement for License to be re-issued tih te, Veterinary Hospitals 
inkaihhruaina tur chungchang te, Veterinary Clinics inkaihhruaina tur chungchang te a ni.   
 Chapter IV - License Cancellation chungchang Hospital leh Clinic, Chapter III-a 
Dan kan siamte zawmlo tute License cancel theihna dan kan rawn chhawp chhuak  
bawk a ni. 
 Chapter V - License/Application by Veterinary Hospitals/Clinics already 
Established, Provision for granting of license to already established hospitals and clinics;  
 Chapter VI - Appellate authority chuangchang, appellate authority in case of refusal 
to grant license leh cancellation chungchangte; 
 Chapter VII - Miscellaneous, Power to make rules. 
 
  He Bill hi House zahawmtakin min pass pui thei a nih chuan ‘Act’ alo ni ang a, Act 
a nih hnua ‘rules’ kan siam dan tur provision te a lo ti lang a ni. Pu Speaker, he bill hi 
Member ten min pass pui thei a nih chuan, India ramah he Act hi nei hmasa ber kan nih ka 
ring a. Tuna kan ram dinhmun ngaihtuah ta ila, saa intodelh a tul a, saa intodelh tur chuan 
kan ranvulhte an hriselna ngaihpawimawh a ngai a. Chutiang chuan Veterinarian zir chhuak 
tawh tam tak kan awm a, private-a thawk lai tam tak an awm bawk a, sorkar-ah kan lut vek 
thei lo va, hetianga Dan mumal tak kan neiha hospital tha tak, clinic tha tak te kan neih 
chuan kan thalai tam tak Veterinary Science lama chhuanawm tak takte tan pawh hian 
kawng kan hawnsak dawnin ka hria a. Chumi avang chuan he bill hi Member zahawm tak 

tak te’n uluk taka min sawipuia min pass pui atan ka rawn pu lut a ni e. Pu Speaker,  
ka lawm e. 
 
SPEAKER   : Awle, Bill neitu Minister zahawmtakin a bill putluh 
chhan te a rawn sawi a, chutichuan kan sawiho leh ang a, minute engzatnge kan inpek leh 
ang? Minute 5 kan ti leh ang a, sawi tur ngah zualte chu kan inhrethiam leh ang a. Minute 
nga i ti leh ang aw? 
  
 Tunge han sawi hmasa ber ang le? Member zahawm tak Pu C.Lalsawivunga ka 
sawm e. 
 
PU C. LALSAWIVUNGA : Pu Speaker, “The Mizoram Licensing and Regulation 
of Private Veterinary Hospitals and Clinic Bill, 2021” vawiinah chhawpchhuah a ni hi tha 
ka ti a, ka thlawp thu kan sawi phawt a ni.  
  
 Pu Speaker, Mizote hi kan pi leh pute atang tawhin Ui leh Ar vulh hi kan nuna bet 
tlat a ni a tih theih a. Tunlai hun ‘Computer Age’ kan tihah pawh Ui leh Ar vulh hi kan 
nunah a bet a, Municipal Area bikah te phei chuan chhungkaw tam tak nunphungah hian a 
bet tlat a ni. Chutichuan, chung kan ran vulh, kan Ui leh Ar vulh, Zawhte leh Vawk te pawh 
a ni ang a, a enkawltu department AH & Vety kan nei a, an ni hian tha takin, theih pa tawp 
chhuahin hma an la a, an thawk nasa hle a ni. Chumi karah chuan nichina kan Minister 
zahawmtakin a sawi ang khan, khawvel hmasawn zel karah hian ngaihtuahna thar alo piang 
a, thil thar tea lo awm chho zel bawk a. Chuvang chuan Private Veterinary Hospital/Clinic 
tha tak kan mamawh a, tunah hian hmun tam takah heng Private Veterinary Hospital/Clinic 
hi Aizawl khawpui chhungah hmun tam takah hian a awm tawh nghe nghe a ni. 
  
 Chhungkaw tamtak te phei hi chu Ui leh Arte inchhungah chenpuiin kan mutbu tha 
tak takte pawh kan sin tir a ni a, chungte chu thil him leh tha a ni em tihte pawh hi zirchian 
zel pawh a thain a rinawm a. Engpawh ni sela, Private Veterinary Hospital/Clinic rawn piang 
thar leh lo ding thar zel hi mumal taka enkawl leh khuah khirh a tul a, a pawimawh em em 
mai a. Residential area-ah hetiang hospital hi tunah hian hmun tam takah a awm a, chumai 
ni lovin, building chep tak tak karah heng Private Veterinary Hospital/Clinic te hi din a ni 
hlawm a, a veiawm em em a ni.  
 
 Chutichuan, hetianga Dan kan neih chuan heng Private Veternary Hospital-te 
khuahkhrihna leh enkawlna atan hian a tangkai hle dawn a. Pu Speaker, rawt duh pakhat ka 
nei ve a, kan Minister zahawmtak khan min lo chhinchhiah sak theih chuan a lawmawm hle 
ang. Bill Chapter III-a ‘minimum structural requirement’ tiha ‘residential area pawn lam’ 
tih hi zeh tel a rem chiah lo a nih pawhin, ‘In mal ding (separate building), a chung leh hnuai 
chenna atana midang tawmpui loh’ tih kha kan him zelna atan zeh tel theih a nih chuan tih 
rawtna ka han siam duh bawk a ni e. Ka lawm e. 

SPEAKER   : Tunge sawi leh ang? Minute 5 ala awm a nia, chawlh 
hmain. Nge, kan pass mai dawn em ni ang? Wind-up turin kan sawm mai dawn a mi? Awle, 
Pu BD Chakma, Member zahawmtak ka sawm e. 
 
PU B.D. CHAKMA   : Pu Speaker, ka lawm e. A hmasain kan Mizoram-a 
Vety dinhmun chungchang hi tlem sawi ka duh a. Kan hriat angin sa lampangah kan la 
intodelh lo deuh a, 70% hi pawn lam atanga kan chah loh chuan sufficiency kan nei lo a, 
chumi karah hetiang Dan, direct-a object chu ka duh lo a, that chu a tha tho a, mahse kan 
advance mah mah em aw ka ti a, he ‘rules & regulations’ hi. 
  

Chuti rualin hetah chapter 3, sub-number (l) hi a strict mah mah em aw, ka ti a. Page 
6-naah khan, ‘running grooming business within veterinary premises shall not be 
permissible’ a ti a, kan tan chuan he Dan hmang tur hian State sorkar hnuaia awm a ngai 
dawnin ka hria a. Tin, hospital clinic lama promotion pawh hi dah belh theih nise a tha lawm 
ni ka ti bawk a. Tin, hei business anih rual rualin veterinary premises ah hian awm se a tha 
lawm ni ka ti a. Chuvangin he Dan hi uluk zawka ngaihtuah nise tha ka ti deuh a. 
  
 A tawpna atan, financial memorandum ah hian, “the enactment of proposed Act, 
namely: The Mizoram Licensing and Regulation of Private Veterinary Hospital Clinic Act, 
2021 will not entail any additional expenditure on the state’s exchequer” tih a ni a. Dan 
hman dawn chuan, administrative staff a ngai hnem dawn a, field visit a ngai tam dawn a, 
license issue hmain field visit a ngai dawn a, staff a a mamawh ang a, travelling allowance 
leh vehicle te a ngai dawn a, additional expenditure a awm teuh dawn a ni. He Financial 
Memorandum-a a ziah dan pawh hi uluk deuh nise ka ti a ni. Pu Speaker, ka lawm e. 
 
SPEAKER   : Minute 1 a la awm a, kan tlang tir dawn em ni? Anih 
Pu Mawitea i sawm mai ang aw? Prof. F. Lalnunmawia, Member zahawm tak ka sawm e. 
 
DR. F. LALNUNMAWIA : Pu Speaker, ka lawm e. Vawiinah kan Minister 
zahawmtak, AH & Vety changtuin, “The Mizoram Licensing and Regulation of Private 
Veterinary Hospitals and Clinics Bill, 2021” a rawn putluh hi tha hlein ka hria a. Pu Speaker, 
kan pass anih phei chuan India ramah pawh a nei hmasa pawl tur kan nih thute kha a rawn 
sawi a, a lawmawm hle in ka hria a. Hetiang ngaihtuah chhuahna chang hria Minister leh 
Department official te hnenah pawh lawmthu sawi ka duh a. Hetiang hi kan lo ngaihtuah 
lutuk loh laiin hetiang Bill tha deuh mai an han chhawp chhuak hi ropui ka ti a. 
  
 Mizoram-ah ran vulh kan tam chho viau a, hmun tinah Doctor leh VFA indaihlohna 
hi a nasa em em a, keini bialah te pawh thawktu indaihlona hi an tam em em a, mahse sorkar 
tan chutiang han rawih vek kha a harsa si a, a daih tur pek vek te a lo harsa a, chuvang chuan 
private-a hetiang din theihna dan mumal zawk kan lo nei thei tur hi a lawmawm hle in ka 
hria a ni. 

 A bik takin Pu Speaker, he Danah hian thil pahnih lawmna deuh deuh ka nei a… 
(SPEAKER : Hun a tawp a, zawh tir law law ang aw. Kan chawlh a hun a, a ti laklawh 
bawk si a, han sawi zo mai rawh se.) Pu Speaker, ka lawm e.  
 
 A pakhatnaah chuan private clinic te, hospital te kan din chuan nasa takin self-
employment pawh a rawn siamin ka ring a. Tunah hian Vety Doctor zir zo tawh leh VFA 
train zo tawh phei chu tam tak kan nei a ni, heng hian sorkarah hna an dil a, amaherawhchu 
sorkar tan lak leh rawih vek sen an ni lo a. Chuvang chuan, heng ho tan hian hnathawh tur 
tam tak pawh kha a rawn in hawng chho ang tihte pawh ka beisei a ni. Mumal takin 
kaihhruaina tha zawk nen District leh hmun hrang hrangah clinic tha tak takte a la ding 
chhoin ka beisei a. 
  
 Tin, pahnihna-ah chuan, sorkar flagship programme-ah chuan SEDP-ah ‘ranvulh leh 
saa intodelh’ tih kha a ni a. Kan han bei chho tak tak ang a, khawtin hmun tinah kan vulh 
sup sup mai dawn a, bawngte, vawk tha chite, ar chi hrang hrangte nasa takin a pung dawn 
a ni. Chung enkawl tur chuan, natna hri laka veng turte, vaccination petu turte leh farmer-te 
kaihruai tur te pawhin heng hi nasa takin kan mamawhin ka ring a ni. Chung chu tuna kan 
department staff neihsa ring ringawt tur chuanin an tlin zo lo te pawhin ka ring a. Chuvang 
chuan private-a thawk thei tur tam tak thawh tur pawh kan siam dawn niin ka hria a, he kan 
dan pass tur hian sa hrisel zawk leh ran hrisel zawkte kan neih theih nan nasa takin min pui 
ang a, kan ei leh bar zawnna pawh nasa takin min ti hmasawn ang tih ka ring a ni. 
  
 Tin, Pu Speaker, a tawp nan, tunah chuan hmun hrang hrangah private-a hetiang 
thiam inrawihte a awm a, ar injection lo pek te, vawk til leh a chhul lak ang chi-ah te pawh 
private-in an inchhawr ve nawk nawk a, hmun hrang hrangah, mahse henga kaihhruaina 
mumal tak hi a lo awm lem lo niin ka hria a, he dan hmang hian private a lo thawk ho, ei lo 
zawngte kaihhruaina dan mumal zawk kan nei tur hi tha hle in ka hria a. Hriselna kawngah 
pawh mihringte tan thleng pawh hian kan tangkai pui theih ngei ka beisei a ni.  
 
 Hetianga Bill tha leh pawimawh tak, kan ram tana thil pawimawh tak mai rawn 
puluttu Minister zahawm tak leh Department chungah lawmthu ka sawi a, pass pui ngei 
pawh ka rawn thlawp a ni e. Ka lawm e. 
 
SPEAKER   : Kan rawn teh ang che u, he House hi. Memberte’n 
zalenna kan nei a, kan nei thui em em a, sawi tur kan la awm nual em? Kan tlang thei mai 
nge ni kan chawl rih ang? Tu nge sawi leh tur in awm em? Member te kan in nek chep miah 
lo a nia. Anih kan chawl zawk dawn nge? Anih leh i chawl lawk ang aw. Kan chawl rih ang 
a, dar 2:00 PM-ah kan lut leh dawn nia. 
(Recess) 

2:00 P.M. 
 
SPEAKER   : Awle, Sawihona kan tan leh ang a, tunge han tan ang 
le? Member zahawm tak Pu C. Lalmuanpuia sawm ila. 
 
PU C. LALMUANPUIA : Pu Speaker, ka lawm e. “The Mizoram Licensing and 
Regulation of Private Veterinary Hospitals and Clinics Bill, 2021” a lo lang hlawl mai hi a 
lawmawm hle in ka hria a. Hetiang Bill pawimawh tak mai kan Minister zahawm takin a 
Department-te kaltlanga a rawn pulut hi a lawmawm hle in ka hria a, a hmasain he Bill hi 
ka thlawp a ni tih ka sawi duh a.  
   
 Kan veterinary hospital leh clinic-te kaihhruaina mumal tak neia awm tur hi 
mitthlaah a lo lang nghal a, kan mamawh tak niin ka hria a. Dan mumal tak hnuaiah 
hmasawnna step khat kan han chuangkai leh hi, he Bill hi kan han hmang tan ang a, a hlutna 
leh a hlawhtlinna a lo lang dawn in ka hria a Pu Speaker, a lawmawm hle in ka hria a ni. 
  
 Tunlai khawvelah chuan kan ran vulhte leh ramsa thlengin kan duat em em tawh a. 
Tin, kan ranvulh mai ni lo, ramsate pawh kan chereu ang tih hlauhawm khawpin kan 
khawvel tunlai kan dinhmun a ni a, chuta karah chuan hetiang Dan tha tak mai private tena 
hospital mumal tak an neih theihna tur Dan a lo lang hi a lawmawm hle a. Kan Minister 
zahawm takin a sawi ang khan India ramah a vawikhatna tur leh a neichhun kan ni dawn a, 
a lawmawm hle in ka hria.  
 
 Kan Sorkarin veterinary hospital-te chu kan nei na meuh mai, amaherawhchu kan 
indaih lo em em tawh a. Tunlaiah chuan rante kan duat em em tawh a, a bik takin uite phei 
chu kan chenpui kan chhungkaw member-ah te kan ngai hial tawh a ni a. Thenkhatah chuan 
ration card a lo telh duh tawkte pawh hi kan awm lek lek tawhin ka hria a, chutiang khawp 
chuan kan chenpuiin kan inhnaih tawh a ni. Dam mawh hritlan a lo awma emergency deuha 
han pan ngai a awm a, chu zawng zawngah chuan hetianga Dan tha tak hnuaia hospital a 
awm chuan hospital kha changtlung takin, mumal takin heng veterinary hospital-te, clinic-
te a awm dawn a ni a, Dan kha han keu ila mumal takin Dan hnuaiah a awm dawn a ni tih 
hi a lang chiang reng mai a. Chuvang chuan he Dan hi a tha ka ti em em mai a, a hlu pawh 
ka ti a ni. 
  
 Tin, nichina kan Member zahawm tak takte’n an sawi, tunlai khawvelah chuan 
Sorkar hna ringawt hi a ni thei tawh lova, a daih pawh kan indaih tawh lo a. Tunlai Covid-
19 in khawvel min tihbuai mek laiah mi tam tak tak he Dan tlawhchhan hian veterinary 
hospital leh clinic hnuaiah hnate a siam sak dawn niin ka hria a, hengte hian min tiphur a, 
hmalam hun thlirna thui tak min neih tir a ni.  
 
 Kan ram kan hria a, nichina ka sawi tawh ang khan tunah phei chuan kan thenawm 
State-ah pawh ran hri, ‘African Swine Fever’ a leng mek a. Heng natna hlauhawm tak takte 

hian kan ram hi min rawn run ta sela tih te ka lo ngaihtuah a. Tin, hei, bird flu-te pawh a 
leng a, chutiang chuan invenna tur tam takte pawh kan nei a ni. Heng zawng zawngah hian 
hetianga veterinary hospital leh clinic-te an awm theiha, he Bill hi pass a nih chuan mumal 
zawk leh tangkai zawkin mipui mimir hian he Dan tlawhchhana veterinary hospital leh 
clinic awm te hi kan hmang tangkai dawn niin a lang a, hei hian min tiphur a, a lawmawm 
hle in ka hria a.  
   
 Kan department, hemi Vety Department-ina hetiang ngaihtuahna senga kan Minister 
zahawm takin he Bill a rawn pulut hi Pu Speaker, a lawmawm hle in ka hria a, sawi tur tam 
tak awm mahse chu chu ka sawi theih chin ni se. He Bill hi pass ngei ni se tiin ka rawn 
thlawp a ni e. Ka lawm e. 
 
SPEAKER   : Dr. Vanlalthlana, Member zahawm tak ilo  
sawm leh ang. 
 
DR. VANLALTHLANA : Pu Speaker, ka lawm e. Hei, tuna kan Sorkar nilai mek 
hi Dan chi hrang hrang han tih thar chungchangah te, siamthat ngai chungchangah te hma 
ala nasa in ka hria a, a lawmawm ka ti a. MLA te hi Legislators kan ni a, Legislation 
chungchangah Dan leh tih vela theihtawp kan han chhuaha han sawihote pawh hi nuam ka 
ti a. Hei tunah pawh, ‘The Mizoram Licensing and Regulation of Private Veterinary 
Hospitals and Clinics Bill, 2021.’ a rawn lut leh a, a chipchiar ang reng khawp mai a. A 
buatsaihtu, a changtu Minister leh hote an fakawm ka ti a. Clinic leh hospital neih 
chungchang hi, ni e, ran hi enkawl ngai tak te, buaipui ngai tak te an lo ni a pass pui ngei 
pawh a tha ka ti a. 
  
 Thil pakhat te han tarlan ka duh a, din loh ka tum zet naa sawi tur dang an awm takin 
din pawh a ngai dawn emaw ni ka ti a, amaherawhchu hei hi la tarlan loh niin ka hria a.  
 
 Phek 13-na, clinic tana administrative requirement, (d) ah khan, “The clinic shall 
provide or, be a part of 24 hour emergency service” tih kha ani a. Hei, allopathic doctor kan 
hria a, doctor ah te kan inentir a, eng emaw harsatna hlekah doctor-te kha ‘24 hours service’ 
tur hian kan va beisei lemlo niin ka hria a. Vety Doctor hote hi an clinic atanga hla tak taka 
awm te anni ve hlawm a, hospital lamah emergency service a awm tawh tho bawk a, hetah 
hian, “shall provide” a ti leh bawk a, ‘a part of’ ang  tala va behna angah khan harsatna a 
awm thei mai ang em tih kha doctor-te ka han zawh pawh khan, anmahni min chhanna te 
pawh ani a, kha kha tlem enfel ngai niin ka hria a, a bak hi chu  han sawisel vak tur pawh 
ka nei lova. Helaia Dan leh Dun hi an kengkawh lo anih chuan a licence cancel theih ani 
ang tihte kha ani bawk si a, chu chu ka tarlang duh a. Pass pui atan kei pawhin ka thlawp e. 
 
SPEAKER   : Member zahawm tak Pu Zothantluanga ka  
sawm leh e. 

PU ZOTHANTLUANGA : Pu Speaker ka lawm e. Hei vawiina, “The Mizoram 
Licencing and Regulation of Private Hospital and Clinic Bill, 2021” chungchang hi a 
pawimawh khawp mai a. Abik takin tuna Pu Zoramthanga sorkar tan phei chuan a 
pawimawh lehzualin ka hria a, SEDP-ah ranvulh lampanga hmalak tan chhoh te a  
ni bawk a.  
 
 Mizote hi hmanlai atanga sa ei mi kan ni a, chuvang chuan sa hrisel kan neih theihna 
tur atana hetiang ang hospital leh clinic private-a han siam theihna Dan siam hi a pawimawh 
em em in a lang a. Nia, ranvulh mi kan ni a, sorkar hospital leh doctor-te indaihloh zia kan 
hria a. Chuvangin, tunlaiah vety doctor zirchhuak te, VFA zirchhuak te tam tak sorkara lut 
thei lo an awm laia hetiang anga an thiamna hmang theia mipui tana tangkai taka thawh 
theihna Dan han siam hi a hlu lehzualin ka hria a. Tin, a Dan rawn siamtu hi hriselna 
ngaipawimawh chi, mihringte hriselna ngaipawimawh mi ina rante hriselna pawh 
ngaipawimawhin a rawn move-a,  a rawn introduce hi a ropui ka ti khawp mai a. 
  
 Hei, Vawk ani emaw Bawng ani emaw, Kel ani emaw han vulh mai hi a harsa vak 
lova. Kel te pawh hi a pung duh em em a, Bawngte pawh hi a vulh mai theih a, mahse an 
hriselna kha kan hriatthiam siloh chuan hlawhtling tur chuan kan hlawhchham thin a. Tunah 
pawh khuan, Nghalchawm-ah hmanniah ka kal a, private-in Vawk an lo vulh a, Vawk 200 
chuang lai mai. Tichuan, nasa takin a bei a a chaw pawh amahin a in collect a, 
amaherawhchu, Vawk 200 chuang zet vulh tan kha chuan an hriselna kha ngaihtuah a ngai 
hlein ka hria a. Khatiangah te khan kan sorkar doctor leh VFA-te tana va ngaihtuah reng 
theih a ni lova, chuvang chuan hengah te pawh hian tangkai tak tur a niin ka hria a. 
  
 Hei, mihring tan pawh Civil Hospital-te kan nei a, kan indaihlo em em a, chuvang 
chuan Aizawl-ah ringawt pawh Private Hospital leh Clinic tam tak a awm a, chu chuan 
mipui harsatna nasa takin min chhawk a, private hospital-te pawh an hlawhtling em em ani 
a. Chuvang chuan, ran enkawlna chungchangah pawh hian nasa takin he Dan thar hian min 
pui dawn tih kha a langin ka hria a. 
  
 Thil hi a purpose ngaihtuah lova a hlawkna leh mimal hamthatna ringawt maia 
ngaihtuah te pawh hi awm theih ani a, chuvang chuan Dan leh Dun fel takin qualification 
tha neite, ran hriselna chungchanga thiamna neite khatianga uluk taka enkawla, uluk taka 
endik tur a nih rual rualin, an tih that loh chuan leh sumdawnna ringawt atana kalpui anih 
chuan ran hriselna tak tak leh hmasawnna tur ngaihtuah lo clinic leh hospital te licence han 
cancel sak theihna dan a lo awm leh zel te pawh hi a tha em em in ka hria a. India ram khawi 
state te pawh ina kan mamawh laia a Dan siam hmasa pawla kan han tang tur hi a lawmawm 
ka ti a. Ka hmaa sawitu in a sawi ang khan, ranvulh, saa intodelh project neitu kan nih angin 
Swine Flu te, PRRS te, African Swine Flu tih ang chi, khatiang ang chi hrang hrang kan hre 
fo thin a, chung angte lakah pawh chuan min kaihruai thiamtu turte a kaihhnawiin ka hria a, 
a Dan leh Dun leh a damdawite hria lo awm belh chho tur hi a lawmawm em em in ka hria. 
Chuvang chuan he dan hi pass ngei tha in ka hria a, ka han support ve a. Ka lawm e. 

SPEAKER   : Member zahawm tak Pu Nihar Kanti Chakma ilo 
sawm ang. 
 
PU NIHAR KANTI CHAKMA: Pu Speaker, ka lawm e. Vawiinah Minister zahawm 
takin ‘Mizoram Licensing and Regulation of private Veterinary Hospital and Clinics Bill, 
2021” alo pulut hi lawmawm ka ti a, a hun takah a lo pulut niin ka hria a. 
  
 He bill chhung thu hi ka chhiar a, support pahin tawite tal sawi ve ngaiin ka hria a. 
Keini phei chu ramri bula awm kan ni a, pawn lam atangin rante pawh lakluh a nasa a. A 
minister khan a move laiin a hrilhfiah tawh a, tam tak sawi tur a awm lova. Hetah hian 
‘statement and object’ sawifiah a ni a, a tum ber chu ‘control of animal disease’, ‘probable 
spread and sanitation in and around the establishment in the interest of public” tih a ni a. A 
tum ber chu mipui himna a ni a. A awmzia chu, ran atanga natna awm thei, sa thianghlimlo 
ei avangin hri a kai theih a, hei hi tha ka ti hle a. Entirnan, hemi bill passed hnuah chuan ka 
bial Tlabung-ah te pawh hospital emaw clinic emaw a hawn theih dawn a. Hmun tam zawk 
chu clinic a awmloh avangin ran lakluhte kha a hrisel nge hrisello engmah finfiahna a awm 
lova. He Bill pass a nih chuan a finfiah theih dawn tawh a, chuvangin hei hi tha ka ti khawp 
mai a, Pu Speaker, ka support a ni e. Ka lawm e. 
 
SPEAKER   : Member zahawm tak Pu L. Thangmawia  
ilo sawm ang. 
 
PU L. THANGMAWIA : Pu Speaker, kalawm e. Ka hriat vawikhatna a ni ang 
a, keini hi chu House-ah kan la awm tam lova, member tamtak senior tak tak tam tak an 
awm rualin, hetianga a tulna in a nawr vang ni lemlo, nakin a kan mamawh mai tur, kan 
mamawh hnaivai tur thlira bill rawn lut a hi, bill dang kan lo tihtawh te nen ka han ngaihtuah 
a, lawmawm hle in ka hria. Tin, a changtu ber kan Minister zahawm tak pawhin a vei viau 
a nih kan ring a, a taka thawktute chu kan official te an nih rualin. Thil hi, Pu Speaker, a 
hniam lama vei leh a sang lama vei hi a in kuak hleih hma khawp mai a, thil dang tam takah 
chuan. A chhan chu kan Sorkar kum hnih chuang, a term chanve tep a nih tawh hnuah pawh 
Pathian malsawmna dawngin PRRS te leh Ran vulhtute tibuai thin hoah hian harsatna lian 
tak kan tawk lo niin ka hria a. Hetiang lampang vei em em tu Minister leh a thawktute kan 
neih vang a niin ka hria a, vawiin bill ah hian kan sawi tel ve duh hrim hrim a, Pu Speaker. 
   
 Tichuan, ran vulh hrim hrim hi tunlaiah chuan tamtakin kan ngaihtuah danah chuan 
a sa eitur tih lamte pawh hi kan rilruah a lian mai thei a. Amaherawhchu ram a lo changkang 
zel a, tam tak chuan family friend kan ti dawn nge, chhungkaw member zinga pakhat ang 
lek lekin ranvulte pawh hi kan awm nual tawh a ni. Chungte chuan a sa ei chu sawiloh, 
khang an ranvulh sa ei te kha chu an duh lo hrim hrim. Tin, an ke a nat deuhte, damlohna 
an han tawhte hian an duat em em mai a, a zan a zanah pawh buaipuiin Aizawl-ah ngei pawh 
hian ka lo hmu ve tawh thin a. Khang ho zawng zawng han ngaihtuahin kan ranvulh chhoh 
dante, sa thianghlim eitur kan han tih chhoh lai kha chu kil khatah awm ta se la, khatiang 

nilo, mahni chhungkaw member ang hiala ngai khawpa ran duat kan awm chho te, nungcha 
hrim hrimte pawh Association tha tak mai ASEP te pawh kan han nei chho a, heng ho duat 
kawngah te leh environment atana chenho pui thiam tura inzirtirna kawngahte hma kan sawn 
nasa ta viau mai a. Heng zawng zawng nen pawh Pu Speaker, a inkaihhnawihin ka hria a, 
vawiina Bill ang, hun lokal zel tura kan la mamawh turte pawh hi kan Department te leh kan 
Minister dang dangte pawh hian an rawn ti zel turah ngai ila. 
  
 Tunah pawh hian kan Mizotawng chungchangah kan Chief Minister in a vei a, Mizo 
Language Board chungchanga hma la turin home work min han pe a, chungte pawh chu kan 
han buaipui mek a. Khatiang ang chi, thil dang dangah pawh nakina kan ram tana tha tur 
Bill hi dan siamtu kan nihna ang hian hei hi a welcome awm a, tih tam zel theih ni se a thain 
ka hria, Pu Speaker.  
 
 Chuvangin, hemi Bill a hnawhsa ruma a rawn nawr hnu nilo, lo inhmakhua lawk 
nana a rawn lut hi a lawmawm ka ti hle a, a support zawngin leh hetiang Bill dang pawh lo 
lut leh zel turin Pu Speaker, ka rawn thlawp a ni e. Ka lawm e. 
 
SPEAKER   : Member zahawm tak Pu Lalrintluanga Sailo ka  
sawm e. 
 
PU LALRINTLUANGA SAILO: Pu Speaker, ka lawm e. “The Mizoram Licensing and 
Regulation of Private Veterinary Hospitals and Clinics Bill, 2021” hi ka support hle a. 
Vawiinah hian Pu Speaker, AH & Vety Minister hmasate pahnih an awm a, anni pawh 
inthlahrung lo se a tha in ka hria a. MNF nih hi a nuam ka ti hle a, thil la awm ngai lo tiin 
Pu Zoramthanga ho hian Mizo Nation chu kan lo front a ni tih he Bill-aha hian a lang 
chiangin ka hria a. Chuvang chuan lawmthu ka sawi a. A mamawh hun tak, hnawhchih taka 
mipuiin min nawr ni miah lova, sa ei hnam kan ni mai a ni lova, mahni vulh ei mai thin kha 
kan ni a, khami lak ata kan fihlim tur ringawt leh Dan ang taka kan han kalpui tur kha a 
lawmawm hle in ka hria a.  
 
 Vawiinah hian Dan mumal tak hnuai atangin sa ei nasa em em thin Mizo fate 
intodelhna tur kawng a lo lang tan ta a. Tin, a hrisel leh hriselloh chungchangah pawh hma 
lak chhoh zel a ni dawn niin ka hria a, a lawmawm ka ti a. Engkim mai hi sorkar hnuaia a 
awm hian thiltih hi a harsa thin a. Khawvel ram changkang tak tak ten hetiang hi chu an 
kalsan tawh a, privatization an ngai pawimawh tawh a. India ram state 29 zingah Mizo 
National-in kan han front leh dawn a ni a, a lawmawm danglam ve hrim hrim a ni tih kha 
uar deuhin ka sawi duh a. Chuvang chuan Pu Zoramthanga kaihhruai MNF nih hi vawiin ah 
hian a lawmawm danglam hle mai tih kha i veilam a mi te pawh hian min pawmpui se a tha 
in ka hria a.  
   
 Kan former Minister pahnih ngawt an awm a, anni pawh an lo ngaihtuah loh avang 
erawh chuan lo inthlahrung lutuk lo se la, he Bill min support zel tur pawhin ka ngai a ni. 

Hetiang Dan kan lo neih vang hi nge, ka hre lova, hmanniah kan Minister zahawm tak Pu 
Thangtea nen Lawngtlai-ah election campaign-in kan kal a. Lawngtlai-a min lo zawh chu, 
sorkar hmasa zawng zawng khan Lawngtlai ami hi “Veterinary Dispensary Hospital’ angin 
an sawi thin a, a lo la ni hauh lo mai a. Bialtu, Pu Biakzaua hmalakna leh kan Minister te’n 
an tih angin vawiinah hian Hospital puitlingah hlankai chauh kan ni tih te kha min lo zawt 
a. He Dan mumal kan la neih loh vanga propaganda kan lo hmang mai mai nge ni ka hre 
lova. Chutih rual chuan Chawngte-ah khuan Rural Animal Health Centre (RAHC) a awm a, 
kha pawh kha Dispensary anga sawi thin a ni. Amaherawhchu, Dan mumal kan lo la nei si 
lo tih lam kha ngaihtuahnaah a awm deuh a. Chuvang chuan, Dan mumal tak hnuaiah sa 
thianghlim kan nei dawn mai a ni lovin, helam a mithiam, kum tin a Higher and Education 
Department kaltlanga technical mi kan tirh chhuahte sorkar hnuaiah mai ni lo, private-a 
hnathawh tur tam tak hei hian a huam tel turah ka ngai a. Chuvangin he Dan hi a ropui hle 
in ka hria a. Vawiinah hian ka uar duh lai tak chu, “Pu Zoramthanga sorkar hian Mizo Nation 
zawng kan lo front ngei e” tih he Bill atang hian a lang chiang hle tih ka han sawi a. He Bill 
hi nasa takin ka thlawp a ni tih Pu Speaker, ka sawi duh a ni e. Ka lawm e. 
 
SPEAKER   : Pu Nguna kha a cho chhuak dawn tawh em aw? 
Member zahawm tak Dr. ZR. Thiamsanga i lo sawm ang. 
 
DR. ZR. THIAMSANGA : Pu Speaker, kan Minister zahawm takin “The 
Mizoram Licensing and Regulation of Private Veterinary Hospitals and Clinics Bill, 2021” 
a rawn pu lut hi ka thlawp a. 
  
 Kan ngaihthlak tak ang khan India ram leh State dangah pawh la awm lo, a 
vawikhatna tur kan han nei hi, kan House zahawm tak tan pawh hian vawiin hi Ni 
chhinchhiah tlak tak a niin ka hria a. Mizoram sorkar tan pawh achievement pawimawh tak, 
bung thar kaina tur a ni a. 
  
 Ka hmaa Member zahawm tak te’n an sawi ang khan, mihring ang deuh thawin kan 
ran enkawlte pawh hi kan duat a. An nat te, an thih te phei chuan kan insum viau a, naupangte 
phei chu an tap ngawih ngawih a ni. A phumte pawh mumal taka phumin khatiang khan 
rante pawh kan duat tawh a. 
 
 Chuvang chuan, hei, ‘Private Veterinary Hospital leh Clinical’ bill han tih hi a 
pawimawh khawp mai a, An damloh leh nat chang pawh hian pan tur an vang thin a ni. 
Hetianga clinic leh private hospital tam zawkte kan neih chuan, kan ran damlote leh routine 
checkup te kan neih ve hi a hun tawh a. Chu mai bakah kan sorkarin kan ramah Veterinary 
Hospital changtlung tak, India ramah pawh a tha pawl berte zinga mi kan han nei a, a 
lawmawm khawp mai a. Graduate pawh kum tin tam tak kan nei thin a, unemployment 
problem tam tak te pawh hei hian a solve dawn a ni. A pawimawh khawp mai. 

 Tin, chu bakah ran hian natna tam tak an nei a, a thente phei chu mihringte pawhina 
kan kaichhawn theih thil a ni. Chuvang chuan, kan sa eitur te pawh thianghlim tak kan ei 
chhoh zel te pawh hi a tul khawp mai a. Chumi atana hmanrua tangkai tak mai, hmangchang 
hria sorkar leh Minister kan han nei hi a lawmawm khawp in ka hria a. Sawiho pawh hi a 
ngai tawh emaw ni le, tunah hian pass mai te hi a tha lawm ni, tih te pawh hi rawt ka chak 
rum rum mai a. Amaherawhchu, kan member zahawm tak takte pawh hian sawi an chak 
dawn hle hian ka hria a. He Bill hi a pawimawh a, a tha bawk a. Chuvang chuan, he ‘The 
Mizoram licensing and Regulation of Private Veterinary Hospitals and Clinics Bill, 2021’ 
hi ka thlawp tlat a ni. Pu Speaker, ka lawm e. 
 
SPEAKER   : Member zahawm tak Pu H. Biakzaua ka sawm leh e. 
 
PU H. BIAKZAUA  : Pu Speaker, ka lawm e. AH & Vety Minister zahawm 
tak Dr. K. Beichhua’n he Bill ‘The Mizoram Licensing and Regulation of Private Veterinary 
Hospitals and Clinics Bill, 2021’ a rawn pulut hi a lawmawm hlein ka hria a. He Bill hian 
pawimawhna nasa tak kan society-ah a nei dawn niin a lang a. Tin, thil la awm lo, awm thar 
tur a nih avangin Rules-in a zui ang a, he Bill hian Mizoram chhungah pawimawhna leh 
hlutna a nei chho nasa hle dawnin ka hria a ni. 
  
 Ran vulhlo hi a loa awm theihloh tluk a ni a, a thenin vulh lo mah ila mi tam zawkin 
an vulh a. Tin, kan ran vulhte hi a tlangpuiin, ‘pet animal’ kan tih, a definition-ah pawh a 
rawn sawi ang hian ‘commercial animal’ leh ‘exotic animal’ kan nei a. mahse kan pet 
animals-ho te hi commercial animals-ah hian an awm tawh a ni a, then phei chu, a bik takin 
Ui hi a ni. Chutiangte chu a lo nih tawh avangin, an hriselna hi ngaihpawimawh a tul hle a 
ni. Ui leh Ar phei chu kan hriat angin, tlangval leh pate pawhin Ar sual huai bik deuh tura 
an ngaih phei chu enkawl dan dangin, inchhungah Ar Inah mai pawh dah loin an enkawl a 
ni. Khatiang khan inchen pawlha kan awm tawh avangin enkawl ngun an ngai leh zual niin 
a lang a. Kan ran vulhte tan a hrana Hospital leh Clinic kan han nei tur leh a din duh tur ten 
an han siam tur hi a lawmawm hle dawnin a lang a. Mihringin hriselna kan ngaipawimawh 
a, damdawi-in leh clinic-te, doctor thiamte kan ngaihpawimawh a tul em em bawk a. 
  
 Chutiang chuan, kan ran kan hnena awm reng te leh awm renglote thlengin 
pawimawhna nasa takin he Dan hian a rawn thlen dawn niin a lang a. Tunah pawh Ui 
enkawlna, Ui tih finna, zirtirna hmun neite pawh an awm tawh a, mahse Dan mumal tak 
hnuaiah enkawl a ni lo a, license pawh an nei chuang lo a. 
  
 Tin, kan ngaihthlak tawh angin, ranin natna eng eng emaw a lo kaiin mihringin kan 
kai awlsam em em thei a, chung lakah chuan heng clinic-te kan neih chuan kan ran hrisel 
leh hriselloh enna hospital-te kan neih phei chuan admit ngai hial pawh awm ve thei an ni 
a. Chuvangin kan rante kan hnena awm reng leh, kan duhlai leh kan duatte tana 
rawngbawlna tur pawimawh tak a ni a. Hei hi Pathian thu nen pawh a inzawm tlatin ka hria. 
Rante hnena that kan chhuahna tur leh, kan ngilneihna tur leh kan hmangaihna kan lantirna 

tur he Dan hian a keng tel niin ka hre nghe nghe a, a pawimawh ka ti khawp mai, Pu Speaker. 
Tin, hospital-te, clinic-te a awm chuan thawktu mamawh zel a ni dawn avangin employment 
a generate dawn a, a pawimawh hle dawn a ni.  
   
 Tin, ‘objects and reasons’ kan en hian, he Dan hi a thatna tur a lang chiang hle bawk 
a. Chuvangin, kan Minister zahawm takin a rawn pulut hi a fakawm ka ti a, kei pawhin ka 
thlawp a ni. Ka lawm e. 
 
SPEAKER   :  Member zahawm tak Pu Andrew H. Thangliana  
ka sawm e. 
 
PU ANDREW H. THANGLIANA:  Pu Speaker, ka lawm e. Thil tha hi chu kan 
support ang kan tih tawh kha. Support loh hi kan hlau deuh thin emaw ni ka tia, kan han 
sawi ta duah thin a. Tuna kan Minister zahawm takin hetiang Bill rawn putluh nachang a 
hria hi a bengvar hlein ka hria a. Chutih rualin ngaihtuah ngaia ka hriat chu Bill hrana putluh 
chi nge ni ka hre lo a, kan hriselna tur emaw, natna hri darh nana ei chi a ni emaw, a vulh 
chi ran hi tunah hian kan Veterinary Clinic a hminga kan han neih ve chi regulate-na tur Bill 
kan thehlut mek a.  
  
 Ran tam tak hi tunah hian veterinary clinic kan tih ho hian an zuar a, ‘exotic birds 
leh exotic animals’ kan tih, Ui note, Zawhte note pawh 20,000 - 30,000 man te, a nuai man 
thlengin an chah thleng thei tawh a. Helaia hi department hian regulate ve law law se la, a 
hralhna lam leh hralh phalna, ‘licence to settle or exhibit’ khatiang kha kan ngaihtuah tel 
loin ka hria a. Hei pawh hi khatianga ‘commercialized’ nan khan kan veterinary clinic-te hi 
hman theih a ni em tih laite kha ngaihtuah tel atan a thain ka hria a. Chulaite chu tawite in 
ka sawi ve duh a.  
 
 A Bill hrim hrim, mihring taksa himna tur leh hri darh tur ven nana hetianga 
regulation kan nei thei tur lai hi chu ka support a, a lawmawm ka ti. Ka lawm e. 
 
SPEAKER   : Member zahawm tak Pu KT Rokhaw ka sawm leh e. 
 
PU K.T. ROKHAW  : Pu Speaker, ka lawm e. “The Mizoram Licensing and 
Regulation of Private Veterinary Hospitals and Clinics Bill, 2021” hi ka han chhiar a, an 
uluk khawpin ka hria a. ‘Helai hi chu’ han tih tur pawh a awm mang lo in ka hria a. Chumi 
avang chuan kan Minister leh a hote hian an lo zir chiang khawp mai tih a lang a. Chumi 
bakah India rama he Dan nei hmasa pawl tak kan ni dawn te hi a lawmawm ka ti a.  
   
 Tlema han sawi ve ka duh chu, kan ram hi pi leh pu atanga ranvulh hnam kan ni a, 
tunah pawh hian ran vulhtu an tam khawp mai a. Kei, ka bial lamah phei chuan Sial vulhtute 
pawh an tam khawp mai a. A leh lamah chuan ran hrisel theihna tura enkawltu tur Veterinary 
Doctor te an indaih lo em em mai a ni. Chuvang chuan, he Dan hi pass a nih chuan Private-

in hospital te a neih thei ang a, ran te an check zel thei dawn a. Chutiang chuan ran hrisel 
zelna kawngah hian hma kan sawn viau ka ring a ni.  
  
 Tin, a pahnihnaah chuan, he Dan hi pass a nih chuan, tuna Vety Doctor passed 
chhuak tawh hna nei lo tam tak ten hna an lo nei ve dawn a. Chuvang chuan, he Dan hi ka 
rawn thlawp a ni e. Ka lawm e.  
 
SPEAKER   : Member zahawm tak Pu Lawmawma Tochhawng, 
Lunglei District hi a ding a, han ding ve teh se. Ilo sawm ang.  
 
PU LAWMAWM TOCHHAWNG: Pu Speaker, ka lawm e. Ka din tawh a ka din 
tawi ber a ni ang em aw ka ti a, ka han sawi tum a hi. He kan Bill pass tur hi a phurawm ka 
ti a, nghahhlehawm pawh ka ti. A ngaihtuah chhuaktu kan Minister te hian khawi atanga an 
ngaihtuah chhuah nge ni ang aw, tih ka ngaihtuah vang vang a a Pathian thu a, a biblical tlat 
a ni. A chhan chu, Genesis-ah kan hmu a, mihring hmasa ber te pahnih Adama leh Evi te 
chu nge ti turin kan Pathian khan a tih kha? Thilsiam zawng zawngte enkawl tur leh anmahni 
chunga hnathawk turin a ruahman a, chumi behchhan chuan a lo ni a. Chutah kan tirhkoh 
khan thildang a rawn tih leh chu, “Thilsiam zawng zawngte chu Pathian fate lo lan hun 
nghakin tunah hian an awm a, an nghakhlel em em a ni,” tih a ni a. Chuvang chuan, a 
thuthlung ruih mai a, pass pawh a phurawm in ka hria a. Chu Pathian thu tih dikna, rah dikna 
ni zel tur chuan kan House Leader zahawm tak Pu Zoramthanga hoin kan ke chheh a dik zel 
a ni tih lantirna turte pawhin he kan Bill zahawm tak leh duhawm tak maia hi pass turin ka 
thlawp a ni, tih kha ka han sawi duh a ni e. Ka lawm e.  
 
SPEAKER   : Sawi tur kan la awm em? Aw le, kan sawi nial a, sawi 
tur dang kan awmlo a ni ang e. Kan la awm maw? Awle, Member zahawm tak Pu C. 
Ngunlianchunga ilo sawm ang.  
 
PU C. NGUNLIANCHUNGA: Pu Speaker, ka lawm e. A hmasain ‘ground apple’ tih 
kha Recess Room-ah bag kan hmu a, Pu Thangmawia, Vice Chairman hnen atangin, a 
lawmawm khawp mai a. Keini chuan eng nge ni pawh kan lo hre chiah lo a, a pawnah a lo 
ziak a kan in rinsiak a, lawmawm khawp mai. Ka hnunga mite hi mi tai lo chuan thu an 
sawithiam mang lo emaw ni tih tur hian, eng emaw pawh hi sawi se tai deuh reng a ni mai 
a. A ki hi a hriam lek lek emaw ni aw ka ti a, hei, ka pu hi.  
 
 A pakhatnaa ka sawifiah duh chu, Lawngtlai Vety Dispensary anga awm kha 
hospital turin kan hunlai khan buatsaih a ni a. A building pawh tunah hian sak mek a ni a, 
khalai kha sorkar hmasa in a tihloh ang deuh hleka han tih kha, tunah huian a file kha kalpui 
mek a niin, Mamit leh Serchhip a mi te pawh kha hospital turin a building pawh sak a ni. 
Tin, Chawngte a mi kha Dispensary a ni a, Doctor pawhin hun kha leh chen kha a lo enkawl 
a, RAH Centre a ni chiah loin ka hria tih lai kha kan sawi duh a. RAH a nih pawhin Doctor 
in a awp a, a function kha chu Dispensary angin a function vek a ni tih lai a kha. Tin, a 

thawktute pawh a hnuaiah, khawiah mah RAH Centre-ah Doctor a thu ngai lo. Medical-ah 
chuan, Sub-Centre-ah Health Worker a thu thin ang deuh hian RAH Centre-ah VFA te an 
thu thin a. Chawngte erawh chu a hmun a len avangin … (Interruption)  
 
DR. K. BEICHHUA, MINISTER : Pu Speaker, Member ten kan hriatchian atan, 
a hmain Chawngte kha RAH a ni a, Dispensary emaw tiin an lo kalpui a, Doctor, SDVO 
hial dah thinna a ni. Tunah kan upgrade chauh a ni; Memberte information kan inpe nise.  
 
PU C. NGUNLIANCHUNGA : Pu Speaker, a enga pawh chu ni se, sorkar hmasa 
atanga lo kal pui ngar ngar RAH anga function ni lovin Dispensary ang a ni a. Engpawh ni 
se, helai rorelna kan kalpuinaah hian a tha lama hi chu kan thawhho zel pawh tha ka ti a. 
Vawiin a Bill kan sawi, “The Mizoram Licensing and Regulation of Private Veterinary 
Hospitals and Clinics Bill, 2021” han tih te pawh hi, ka sir leh lama kan hotupa Pu Nihar 
pawh Minister lo ni tawh a ni a, kei pawh ka lo ni ve tawh a. Khawvel changkannain thil hi 
a keng chho ve zel a ni tih laia hi, a hmasa ten tih nachang an hre lo lam ni lovin, kan 
mamawha kha a thang ve zel a ni tih laia kha kan hriat atan ka duh khawp mai a. Tun aia 
tha Dan thar, he Eighth Legislative Assembly ni lovah Tenth, Eleventh awm hunah pawh 
tuna dan kan siam loh hi a la rawn chhuak zel ang. Chumi avang chuan a kal tawh te kha va 
dem ngawt chi emaw a nilo tih laia kha ka sawi duh a nih chu.  
   
 Tichuan, Pu Speaker, hei hi a tha khawp mai a, chutihrual chuan, kan Dan 
preliminary pahnihnaah khan, ‘It shall extend to the whole State of Mizoram,’ tih lai taka hi 
kan siam danglam deuh a tha em aw ka ti a. A chhan chu Mizoram-ah hian ‘6th Schedule to 
the Constitution’ hnuaiah Autonomous Councils te an awm a, chu chuan subject enkawl an 
nei ve a ni. Chulai taka chu, AH & Vety, 6th Schedule to the constitution (para 6) ah khan 
Autonomous Councils ten thuneihna subject an nei ve a, chutah chuan Animal & Husbandry 
te leh department 18 lai enkawl an nei a, helama tanga Mizoram pumpui anga Dan kan va 
siam chilh ngawt kha a remlohna chin a awm a ni. Entirnan, Land & Revenue Resource 
chungchangah pawh lo ni ta se, Lai Autonomous District Council area chhungah sawn 
Mizorama kan Revenue Minister hian thuneihna pakhatmah ava nei lo; a chhan chu subject-
ah khan an mahni ram enkawlna tur kha India Danpui hnuaia awm an nih tlat avangin. 
Khalai zawka kha tlema hemi chungchangah hian kan thliar hran thiam deuh leh kan hriat 
zui hi a tha hle in ka hria a. Chawhma lama amendment, Higher Education chungchangah 
te kha chu State subject a ni a, autonomous-ah chuan elementary chauh kha Autonomous 
Council hnuaia thuneihna nei ve a ni a.  
 
 Entirnan, kan hriat chian theihna atan, Total Prohibition chungchangah pawh sawlai 
Autonomous Councilte sawn an mahni in, an mahni local product zu siam theihna Dan kha 
an nei tlat mai a ni. Provision an nei a, chuvang chuan Mizoram Total Prohibition pawh 
khan Autonomous Council chin kha chu a thlah zalen tlat mai a ni. An duh a nih chuan an 
adopt ve thei ang a, an duh chuan an hmang thei a, an hmanglo thei a, khalai taka kha a 
pawimawh riauin ka hria a. Pu Speaker, helai Dan kan siamna chungchang thuah hian, ‘All 

state of Mizoram’ ti deuh zel lo deuh a, a Dan, an subject neih ve china kha kan hriat sak a 
tha in ka hria a. Khatiang a nih loh chuan entirnan, State in thuneihna subject an nei a, 
Central in a nei a, Autonomous in a nei a. State subject chhungah khan Central in an mahni 
subject ni miah lo, keimahni thuneihna ah khan Dan min rawn siam khum tawp tawp mai 
sela, a kalphung a ni chiah lo deuhin a lang a. Chuvangchuan he laia, ‘ It shall extend to the 
whole state of Mizoram,’ tih laia hi, ‘It shall come into force at once within the whole State 
of Mizoram except autonomous ADC areas,’ ti in dah ta ila. Tichuan an mahni in tha an ti a 
nih chuan an lo insiam ve mai a kha, an mahni in tha an ti a nih chuan an lo insiam ve mai 
kha thuneihna leh an mahni subject chhung a ni tih laia kha kan rawt duh a. 
 
 Tin, chutih rualin he Dan hi a tha khawp mai a, sawi ang khan kei pawhin Pathian 
leh kan hotute duhsaknain AH & Veterinary Department hi kum 5 lai ka lo thawhpui ve 
tawh a. Kan indaihloh ziate leh Mizo hnam te chu, chhungkaw harsa ber atanga a ropui ber 
thleng hian kan ran vulhte nen a inzawm tlat, cheng ho vek kan ni a. Natna te alo awm a, 
chu mai piah lama kan ranvulhte pawh mihring kan tam chho ang zelin alo pung chho zel a, 
department anga kan enkawl zawh loh chin tam tak alo awm a, hriselna chungchangah te 
hetianga private hospital leh clinic te kan lo nei theih chuan kan mithiam chher chhuah 
Selesih-a Vety University kan neihin a hrin chhuahte pawh hman tangkai ang a.  
 
 Chumai piah lamah chuan ranvulha eizawn pawh sumdawnna hlawk tak leh 
eizawnna tling pakhat alo ni chho ve a, chung ho tan pawh chuan hospital leh clinic tha tak 
te kan lo neih chuan harsatna kan ranvulh tuten an tawh pawhá va pan tur hmun bik deuh 
leh awmze nei deuh kha a ni thei dawn a, a lawmawm ka ti a.   
  
Hemi chungchangah hian kan Vety Minister hi a vannei khawp mai a. A huna alo chhuak 
bik hi hetiang ngaihtuahna hun, kan hunlai kha chuan tlemin kan la tlem deuh hlek a tunah 
chuan a rawn pung chho zel a, hetiang hi a lawmawm ka ti a. Minister dangte pawhin kan 
hmachhawp leh kan hun tawna zir zela rah dan kan thiam chhoh pawh a tha in ka ring a.  
 
 Pu Speaker, hei hi ka support hle a, chuti ruala rualin rawtna ka siam kha khawngaih 
takin kan House Leader pawhin min ensak deuh hlek se; a chhan chu Autonomous Council 
area leh State inkar, a subject an neih vea kha chu thlir thiam deuh hlek a thain ka hria tih 
lai kha support pahin ka sawi a nih chu. Ka lawm e. 
 
SPEAKER    : 6th Schedule hnuaia awm ve ve in ni a, ala sawi turah 
ngai ang aw. Member zahawmtak Pu Vanlalhlana ka sawm e. 
 
PU VANLALHLANA  : Pu Speaker, ka lawm e. Kan ngaithla hnem ta viau a, 
kha ka hma ami khan ground apple dawn thu a sawi a, kan dawng ve tho a, chu chang nilovin 
vitamin C kan dawng ania, Dr. Thiamsanga hnen atangin; kan chak phah sawtin ka ring. 
Keini chu kan dawng bik a nih chu.  

 ‘The Mizoram Licensing and Regulation of Private Veterinary Hospitals and Clinics 
Bill, 2021’ hi a tha khawpin ka hria a. Bill dang hi a awm em, eng ang fakauva tha nge tih 
ka check kual mai mai a. hetiang Bill ang tak, Licensing and Regulation of Private 
Veterinary Hospitals Bill tih ang hi a Act pawh ala awm lo a, kan Minister in ‘a hmasa ber 
ani maithei a ni’ a tih kha a dikin ka hria a. Chuvangin, vawiina Bill kan ngaituah hi historic 
bill a ni a, kan mamawh, a hun taka kan neih tih te pawh kha a pawmawm khawpin  
ka hria a.  
 
 Mizoram-ah hian ka hriat dan chuan Veterinary Clinic hi 10 kan nei a, Hospital hi 
pathum kan nei a, chu chu private vek an ni. Hetiang hi kan lo nih tawh chuan a enkawlna 
Dan chu kan mamawh hle tih hi a chiang a. Aizawl ah hian private clinic 5, Lunglei-ah 3, 
Saiha-ah 1, Kolasib-ah 1 kan nei a, hospital erawh chu Aizawl ah 3, chung chu kan dinhmun 
a ni. Dan tha kaihhruaina nena a hung chu a lo tul tawh viau a ni.  
 
 Kan dan hi a tha khawp mai a, amaherawhchu bul tan kan ni a, tuna hospital leh 
clinic kan neih te hi rem leh rem lova mipuiina an mamawhna avanga din te an ni a, kan 
Dan hian khauh taka a check-a, license nei tur chuan chutiang khatiang, hetianga condition 
tih ang zawng zawng hi an tlin lo mai thei a ni. Entirnan, 24 hours Vety surgeon in a 
chenchilh tur a ni tih te, room chungchang ah pawh preparatory room, clinical room, 
operation room, recovery room, waiting room, X-ray room tih te leh emergency room tih te 
ang kha neih vek a har maithei a ni. Chuvangin, a tir lamah hi chuan hriatthiam pawh a ngai 
viau in ka ring a.  
 
 Chapter-V ah hian relaxation a rawn lang a, “hetianga requirement hi an tlinlo anih 
chuan ni 60 chhung peka, chumi chhung chuan an tlin ngei tur a ni,” tih te a awm a, mahse 
kan insak leh kan nihdan phungah hian hospital tura sak ai chuan, In kan sa tawp a, keimahni 
remchan dan angin kan luah hi a ni si a, chuvangin a thawktute tan pawh harsa taka mipui 
mamawhna avanga lo in din anga te hi chu hriatthiamna nei se tih kha ka han ngen sak nghal 
duh a ni.  
  
 Chuvangin, he bill hi a tha ka tiin ka support a, Mizoram ina kan mamawh em em 
ang Historical Bill puluttu Minister pawh hi a fakawm khawpin ka hria a, ka support thu ka 
han sawi ve lawk a ni. Ka lawm e. 
 
SPEAKER   : Sawi duh in la awm em? Awle, mi 17 in an sawi a, 
tunah chuan sawi tur dang kan awm loh chuan Minister zahawm tak ka sawm tawh ang a, a 
bill rawn windup-a, sawifiah ngaite pawh rawn sawifiah se, tin, House ah pass rawn dil 
nghal se, ka sawm e. 
 
DR. K. BEICHHUA, MINISTER : Pu Speaker, ka lawm e. Kan Member zahawm 
tak tak 16 ten he bill hi min sawipui a, member tin atangin support-na hlir ka dawng a, a 
lawmawm ka ti a, Pu Speaker. Tin, he bill hi ngaihtuah chiana chhiar chian chuan support 

loh chi pawh a niin ka hre lova, vawiin ah he ‘bill hi a thalo e’ titu hi chuan he ram leh hnam 
hi an hmangaih lo ti dawn ta ila ni theiin ka ring a, chutiang khawpa bill ka department 
chuan kan lo chhuan ve a ni.  
 
 Tin, Mizoram hian Pakhatna kan lo nihna hi a thalo ang reng hlawm khawp mai a, 
cancer vei tam ber pakhatna, HIV vei tam ber pakhatna tih te, chutiang kan nih laia he bill 
hi House zahawm takin min pass sak chuan, India ram State-a a nei hmasa ber kan ni turte 
pawh hi a ropui ka ti a, a Minister changtu hotute zara ka nihnaah hian helai kan department 
hmalakna pawh hi a ropui ka tiin, ka department-a thawktute pawh an chungah lawmthu ka 
sawi bawk a ni.  
 
 Pu Speaker, sawi rei vaklo ila a tha in ka hria a, Member zahawm tak Pu 
Lalsawivunga rawn sawi kha tlem han sawi fiah ta ila. Mumal tak leh khuahkhirhna tha, 
entirnan, ‘residencial area ni lo se,’ a tih kha kan ngaihdan chiah a ni. Hun lo kal turah 
hospital emaw, clinic emaw kan din te pawh residential area-a awm a nih chuan, nakinah a 
endik tute’n an han en ang a, license an rawn dil ve ngei ang a, ‘hei chu a ni thei lo e, 
residential area-ah ni lovin khaw pawn deuh hlekah ti rawh u’ tih pawh kan la nei chhoin ka 
ring a, rules te kan han siam ang a, kan lo hre dawn nia tih kha kan Member zahawm tak Pu 
Lalsawivunga hnenah ka react-na ni ta se. 
  
 Kan Member zahawm tak Dr BD Chakma rawn sawi, chapter 3, page 6 clause (b) a 
mi kha, heti lai hi chu mihring ina ‘beauty parlor’ kan tih ang deuh chi hi a ni a. Beauty 
parlor hi hospital ah kan dah hran ngai lova, clinic ah pawh kan dah hran ngai lova, 
chuvangin ran beauty parlor hospital leh clinic-a han dah kha chu tul ka ti lem lova, khalai 
kha chu min han hrethiam mai se. Tin, expenditure chungchangah verification emaw, 
investigation emaw engkim titu tur kha Director-in officer pathum a ruat ang a, chungho 
chuan Veterinary Council Member-te nen an en ho ang tih a ni. Chung avang chuan financial 
implication kha awm turah tunah hi chuan kan ngai lova. Engpawh nise kan en chho zel ang 
a, engnge tha ber ang tih kha rules te pawh kan la rawn siam ang a, rilruah kan lo  
nei dawn nia. 
 
 Tin, Dr. Vanlalthlana rawn sawi phek 16, chapter 3 (b) ‘24 hours’ tih kha, hospital 
emaw Clinic emaw han run tak tak tur chuan emergency service hi render loh theih a ni 
lova, medical a ni emaw, veterinary a ni emaw 24 hours service kan render hrim hrim kha a 
tul a ni. Chung atan chuan han riahchilh em em lova on-call anga doctorte pawh zana a tul 
chang a pianga telephone/mobile nena in koh chat chat theih tura duan a nihna lai kha min 
lo hriatpui ta se, mamawh veleh lo thleng thei mai tur ang chi kha tuna kan duan dan chu a 
ni. Nakinah hma kan sawn chho zel ang a, Veterinary Hospital leh Clinic lian te kan nei 
chho zel turah pawh beisei ta ila, chung hunah chuan a riah chilh te pawhin kan la ti chho 
tura ngaih a ni.  

 Member zahawm tak Pu Andrew an, hrisel nan tuna kan clinic ho hian Ui note an 
zuar a, hei hi hman theih a ni em, tih kha, hmanni deuh lawk khan Animal Welfare Board 
kan in din ve chiah a, State-ah chuan a chairman ka ni a, Executive Committee kan han din 
leh ta a, Member Secretary, State Animal Welfare Board, kan Vety Secretary hi Chairman 
a ni bawk a, chumi hnuaiah chuanin heng clinic atanga Ui note zawrh hi thil theih a ni lova, 
phal a ni lo bawk tih laia kha, hei hi Animal Welfare Board in a phallo tih laia kha ka 
chhanna ni ta se.   
 
 Tin, nichina Pu Ngunlianchunga’n a rawn sawi, Lawngtlai Hospital chungchang te 
pawh kha Member zahawm tak ten helai thu pahnih a lo awm takah chuan kan hriat chian a 
thain ka hria a. Tun hma zawng khan Dispensary in a lo kal thin a, chu chu hospital angin 
an lo run a, DVO te pawh an awm ve mai a. Chutiang chuan Chawngte-ah pawh official-in 
RAH Centre kha Dispensary-a hlankai kha a lo awmlo reng reng mai a, RAH Centre kha 
Dispensary angin alo kal char char a ni. Doctor, SDVO pawh kan lo in dah thin a, tun hnaiah 
hian kan upgrade ve chauh a ni. Chawngte pawh khu Dispensary ah kan upgrade a, 
Dispensary an nih takah chuan tunah chuan a dan dik takin kan kal dawn a. SDVO kan tih 
emaw awm thina kha a awm thei tawh lo vang a, AH & Vety Officer a awm thei chauh 
dawn a ni tih lai kha kan inhrilhfiahna ni ta se.  
 
 Chutiang chuan Lawngtlai pawh saw Dispensary thin kha Hospital ngaihin kan lo 
ngai reng a, keini pawhin kan ngai a, tun hnaiah saw saw upgrade a ni tih kha thudik a ni a, 
chulai chu a sawifiah chian dan ber a ni. (Pu C. NGUNLIANCHUNGA: Serchhip te, Mamit 
te kan hun lai khan file a kalpui a ni.) Serchhip te Mamit te pawh kan upgrade chauh a ni, a 
hmaa hma lak tawh leh tawh loh kha chu, ka zuk hre lem lova, engmah hmuh tur a awm lo. 
Kei chuan ka tih tur ka tiin ka hria. (Pu C. NGUNLIANCHUNGA: Kha kha kan kalpui ve 
mek zel a, kan kuhmum ah a par deuh pakhat a ni) (Pu LALRINTLUANGA SAILO: Pu 
Speaker, dan lovin an lo kal nghek mai a ni maw, a awmzia chu.) Pu Speaker, mahni biala 
mi ngei Dispensary te pawh Hospital emaw a lo ti tlat a lawm le, mahni district-a RAH pawh 
Dispensary emaw an lo ti leh bawk a, a manganthlak a ni khatianga Vety enkawl kha chu… 
(SPEAKER: Thelh lo ang, a hnung a mi hian a cho tlat a..) Chungte chu Zoram mipui hian 
hre chiang ila a tha awm e  
  
 Tin, chulo, ‘It shall extend to the whole State of Mizoram’ tih laia kha Pu Speaker, 
a ni viau a. Tukin lama Higher Education Council Amendment Act te pawh kha en ila, ‘It 
shall extent to the whole state of Mizoram’ tih a ni; Department dang dang Dan siamah 
pawh a ni deuh vek hei hi chu. Mizoram Liquor Prohibition Act-ah erawh chuan district 
council-te hi exemption kan pe ngei a ni. Tuna mi hi veterinarian ethics leh etiquette observe-
na tura thil pawimawh tak a ni a, Mizoram State Veterinary Council kan nei a chu chu Indian 
Veterinary Council thuhnuaia awm a ni. Tin, Veterinary graduate doctor tupawh rawn 
chhuak se state registration nei loin tumahin an practice thei lo a ni. Chuvang chuan, khang 
Veterinary Council hnuaia awm vek kha a ni.  

 He hospital leh clinic din chungchangah hi chuan, kan zavaia tana thil tha a nih 
avangin a hranpaa Zu anga exemption pek kha a tul emaw ni aw tihna ka nei a. A Dan leh 
Dun ang chuan chipchiar takin ka hre lo pawh a ni mahna, mahse in-good-faith in helaiah 
hi chuan a district council areaa awm, keimah ngei pawh ka ni a, tin, a zawttu pawh a ni a, 
kan tana thil tha a ni a. Keimahni Autonomous District Council piahlamah hetiang thil tha 
a lo thlen chuan he House-ah hian sawi lo zawk ila, min thik palh ang tihte ka hlau zawk a, 
Pu Speaker.  
 
PU C. NGUNLIANCHUNGA: Pu Speaker, District Council-in subject a nei a, Sixth 
Schedule to the Constitution hnuaiah thuneihna a nei a ni; chuta an thuneihna hi i zah sak 
ve ang u. Mizoram tan chuan siam ila an duh a nih chuan anmahniin an adopt ve mai ang, 
rorelna (Legislature)-an nei ve a. Higher Education chu state subject, state thuneihna a ni a, 
Autonomous-ah thuneihna a nei pha ve lo. Mahse hei hian Mizoram pum a cover tlat a. 
(interruption)…. 
 
SPEAKER   : Pu BD Chakma han ding ve leh reng reng teh se. 
 
PU B.D. CHAKMA  : Hei hi chu Sixth Schedule dan hnuaiah a ni. Vety hi a 
hran a ding a ni, RD, Social Welfare leh PWD-te pawh a hrana ding an ni. Chuvangin hei 
hi chu dilution of power a ni dawn lo em ni, state sorkar huang chhunga an tel vek dawn a 
nih chuan? Chuvangin, khawngaih takin Pu Speaker ADC pathum te hi chu he Dan hnuai 
atang hian lo exempt sela a lawmawm ngawt ang. Pu Speaker, ka lawm e. 
 
SPEAKER   : Minister khan duhsak zawk avanga ti niin a insawi si 
a. Minister khan han sawi leh teh se. 
 
DR. K. BEICHHUA, MINISTER : Pu Speaker, a lawmawm e. Member-te rawn 
sawi kha thil pawimawh tak a ni a, Sixth Schedule thuneihna pawh hi anmahni area-ah a 
sang tih a hretu ka ni ve a, chutihlai chuan kan Dan tam tak, Education Department a ni 
emaw, District Council hnuaia awm subject tam takah pawh hian en ta ila, ‘It shall extend 
to the whole state of Mizoram’ tih tam tak a awm a. Tin, he thil hi keima mimal ngaihdan 
leh keima mimalin thutlukna ka siam leh siam loh tur a niin ka hre lova. He Draft Bill kan 
siam hian Law Department-in a vetted vek tawh a, ngun takin a enchiang a, chumi hnuah 
Council of Minister-ah a lut leh a, Council of Minister pawhin a pawm thlap hnuin vawiin 
hian he Bill hi rawn put luh a ni. 
  
 Chuvang chuan, kan hmalamah thil dangah pawh tuna thahnem kan ngaih ang khan 
thahnem lo ngai zel se. Keipawh Sixth Schedule area-a awm ka nihna angin department 
dang District Council subject chinah khan thahnem kan ngai tlang zel dawn nia.  
 
PU C. NGUNLIANCHUNGA: Pu Speaker, District Council subject chinah chiah a ni 
kan sawi. Entirnan Education-ah pawh kan sawi tawh ang khan Higher-te, High School 

chinte chu state subject a ni a, district council thuneihna a ni lo. Sixth Schedule-ah 
elementary chu district council thuneihna a ni ve tlat, power an nei ve a ni. Khalai a inthenna 
zawnte zawk kha ka tihna a ni a. Chuvangin Pu Speaker, Cabinet a lo kaltlang a, a dik chiah 
a, Law pawh a kaltlang tawh a ni. Mahse khalai zawk kha kan lo mangnghilh palh ve theih 
avangin Dan thil ka sawi zawk a ni. Chulaiah chuan Autonomous District Council-te an 
zahawmna leh anmahni thuneihna an neihna kha chu i va pal sak lo ang u,  
ka tihna zawk a ni e. 
  
DR. K. BEICHHUA, MINISTER : Pu Speaker, a lawmawm e. Member-te rawn 
sawi kha a zahawm a, Tun hma zawng khan khatiang khan lo tang tawh se dan tam tak hi, 
“It shall extend to the whole state of Mizoram” tih awmloh tak a nia. Tun hnuah kan zavaiin 
kan tang ho dawn nia tih khan ka tlip mai ang e, Pu Speaker. 
 
PU C. NGUNLIANCHUNGA : Pu Speaker, khatiang dan kha a tam mai. Kan MLA 
zahawmtak boral ta Pu T. Hranghluta pawh Member anih lai khan khatiang ang khan a lo 
tang ve tlat thin a. Chuvang chuan min thuah lo chin pawh hi a awm a, min thuah bawrh 
bawrh chin pawh hi a tam reng a ni. Kan subject chinah kha chuan an duh chuan kan siam 
ve mai ang a, thuneihna kan neihna chinah khan; kan duh chuan Mizoram Dan kan lo hmang 
mai ang a, kha lai te kha chu kan sorkar hian a thenhran thiam chu a tha ka ti.  
 
DR. K. BEICHHUA, MINISTER : A lawmawm e. Tunah chuan kan zavaiin kan 
tangho tawh ang, khatianga dan siam anih leh chuan. Pu Speaker, midangin an rawn sawi 
thenkhatah hi chuan han comment emaw react em em tur a awm lo a, member sawmparuk 
(16) in min pawmpui thlap a, he bill hi tha kan ti tlang a ni. 
  
 Pu Speaker, tichuan, “The Mizoram Licensing & Regulation of Private Veterinary 
Hospitals and Clinics, 2021” hi, he House zahawmtak hian min pass sak turin ka rawn ngen 
e. Ka lawm e. 
 
SPEAKER   : Aw le, kan Minister zahawmtakin, “The Mizoram 
Licensing & Regulation of Private Veterinary Hospitals and Clinics Bill, 2021” chu House 
pass pui turin a rawn dil a, pass turin remti apiangin ‘remti ti’ rawh u le. Remti lo kan awm 
em? Kan awm chuan ‘remti lo’ ti ula. 
  
 Remti lo an awm a, ban kan phar ang. Pu C. Ngunlianchunga khan a hma khan tha 
a ti hle si a. 
 
PU C. NGUNLIANCHUNGA: Pu Speaker, Autonomous Council-te va huam tel a 
kha chu tha ka ti lo a ni. Autonomous Council te kha an thuneihna pe ve ila; a bak, dana 
inenkawlna te, clinic leh hospital Dan te kha chu a tha ka ti khawp mai. Chutihrual chuan, a 
thuthlung pui berin kan purview loh chin kan va huam laia kha tha ka ti lo a ni. 

DR. K. BEICHHUA, MINISTER : Pu Speaker, Dan hi a permanent dawn tihna a 
ni lova, amend hun te pawh ala awm turah ngai ta ila, khatiang zawng khan kan member 
zahawm tak takte hian min lo ngaihsak thei se a lawmawm hle ang. 
 
PU C. NGUNLIANCHUNGA: Siam that theih lai a amend tur thlir daih te chu, tunah 
hian kha kha chu thlak mai ila a har chuang lo a. Tin, Dan siam dan, a spirit, a kalphung a 
ni bawk a, khalaia kha chu support zawngin phar lo mai ang. 
 
SPEAKER    : Awle, khalai kha a awmzia bill neituin a rawn sawi a. 
Tin, bill reng reng hi helaiah a hminga ministerte, sorkar a nih takah chuan nu leh pa chan 
changa khawi area ah emaw, khawi maw lai ram bik sah thlak ang rilru a awm a thiang lova. 
Chuvang chuang “It shall extend to the whole of Mizoram,”, Mizoram pumpui a huam e, 
tih khan tute emaw tan a lo ngaih huat theih a, “Tiang hian min sat thla nghal reng alawm 
le!” tih a awm lohna turin pa chan chang takin, “Mizoram pumpuia tana hman tur a ni e” 
tiin bill-ah a rawn lut kha a ni a.  
 
 Nichin khan ka lo ngaithla a, “Remti” ti kha mi 40 dawn in ni a, “Remti lo” ti kha 1 
a ni a. “Remti” tih kha a tam zawk avangin leh “Remti lo” pakhat chauhin a tih avangin, 
“The Mizoram Licensing and Regulation of Private Veterinary Hospitals and Clinics Bill, 
2021” chu he House hian a passed ta a ni. 
  
 Awle, tunah kan business kan zo leh ta a, kan chawl ang a, naktuk Ni 26.02.2021 
zing dar 10:30 ah kan thukhawm leh dawn nia. 
  

The sitting is adjourned. (3:11 PM) 
 
 
 
 
 
 
 
 
 
 
 
 
 
 
 
 


